
ISIMBA LILOPINDILIJA

Bwabil i  ,  Wenchena 1

Luka 22:43 (NAMBYA)
Kwakaboneka kwaali inhumwa yakavila kudenga, ikonsimisa

Imbalo yanasi inova kubusiku bokutengeswa kwa She Jesu, 
busiku bumwempela bwakakumbila kuti unkombe ubhiswe 
kwaali akale akakumbila balayijwa babe, Pita,Jemusi na Johani, 
kuti bende kunonamata naye munshaji uwe wokupejeleja.

Lingisisani kukahajika kwakaba eliwhile izhuba yelyo, unshaji 
wose wakabebuya kuzha kochingula bazhuzha batatu 
bakabakumbila kuti bezhe kuzho namata naye , wakaba 
ebawana belilele! Lebeleka nezwokupela chido!

Bangana bawhile kusosungwajwa kwabamuda nonshaji yoyu?.
Tezi wedu Jesu wakaba elipo kale! Eshayiwa  kana umwempela 
unoma nayiye ponshaji wokuda lubhancho, Mwali bakompa 
isimba lyedenga! Iwhi linoti ilo wakasimiswa nenhumwa. Wakaba 
nesimba lipya, lyakakonya kusosungwajwa nabalayijwa babe 
batatu bopelyo.

Ungaba uliwhile kunyala akale nokupelelwa, asi kunanesimba 
igulwana lichabuzwa nenhumwa mubupenyu bubo. Bimba isimba 
lyaMwali kuna zwose zwawunota muzhuba lyanasi. Kunyamula 
isimba ,apana kana chimwempela chingama munzila iyo.

INDEBAMBELI YOKULEBA
Ndilozhajwa nesimba linova kudenga, apana chingandizunila 
chandisinotubula kubulaya, apana likuta  lwandisino taluka, 
apana idunhu lyandisinotubula kutanha akale apana makwikwi 
andisinotubula kulabuka. Apana chichama mbeli kwenzila yangu 
yokubhudilila,Muzina  lya Jesu!

NDILA MBELI ULAYIJIKE 
BaFilipi 4:13 

MAZHUBA 365 OKUKWIKWIJA KUBALA BHAYIBHILI
Imbalo iye yanasi: Jimbo 79-82

KUZWUBHATA

Bwatatu , Wenchena 2

www.goodnewsdailydevotional.com

BaGalatiya 5:22-23 (NAMBYA)
Koga yeyi michelo yompepo: Ludo, nolushanto, nolunyalalo, 
nokugontama, neshe, nokunaka, nokubimbika, nobunyolo, 
nokuzwibhata….

Somilili wedenga uzhele nompepo waMwali, unolingilila michelo 
mibuya yakadomwamumbalo yanasikuti zwitikane mubupenyu 
bubo. Nasi ndinda kuti tilingisise kasa kasa ponchelo unowhi 
kuzwibhata. Ibala linowhi”kuzwibhata”linova egkrateia,linoleba 
isimba , kutungamila akale libonisa unhu ulopelelela kubutongi 
bokuda kwabo,akale nokuzwiwha kwabo. Munaamwe mawhi , 
unhu unotubula kuzwibhata kubhudila mukati. Inzelu jokuzwibuza 
mushule akale nokulayiwa.

Ndakashangana nabanhu basinotubula kuzwibhata munzila inji, 
kushanganisila mundalama jabo. Bamwe banoshingisa iwhalo 
jozwikweleti kutenga zwinhu zwabasinikwanisa, kulekelela 
umbili, unaludo lokuda kutenga kasa. Ndinogala nditi kana 
usinotubula kuchitenga Kabili , gala usijachitenga. Kuna batobeli 
baMwali bayimo mumasheto nokuti abajakatubula kushingisa 
isimba. Umpepo unchena unogala ulipo kutibhancha kuti tizwale 
michelo kuna kusinopela. Undekeje ekutungamilile ,ulayijika 
kuzwibhata akale nokuzwikolola munzila jose jobupenyu bubo 
kuvila nasi.

INDEBAMBELI YOKULEBA 
Kulayijika nokuzwibhata zwimo mulopa lyangu akale ndinozwala 
noMpepo waMwali , anditofa ndalashika kuzwikolola munzila 
yobupenyu bwangu neebo isimba likubuka mazhuba ose 
munami, muzina lya Jesu! Amen

NDILA MBELI ULAYIJKIKE 
Zwichimbe 25:28 

MAZHUBA 365 OKUKWIKWIJA KUBALA
Imbalo iyo yanasi: Jimbo 83-86

KUBAMBANYILA KUTOLWA

Bwachina , Wenchena 3

www.goodnewsdailydevotional.com

1 BaTesanelonika 4:15 (NAMBYA)
Tomubuja yezwi somutakazwilayijwa naShe, kuti 
isu,takasiyiwa tilipapenyu kujine kube unshaji wokuzha 
kwaShe, atitoogwilikana kupinda yabo balele

Ngatipandululeni ibala “kulalama’ muwhi lyanasi. Muchi Greek 
zwinoleba zao, zwileba kuti kuba nesimba,kusopelelwa akale 
kuzhala nokubabiwa. tindila mbeli titi atijikumulebeleka nokuti  
umpenyu chete, mukuti kufa. Kulalama kulonhika. Linotipa 
chiboniso kuti ma Kristo balozwibambanyila banokwelela kuba 
chini.

Ubweni unokwelela kuchenjela mulwendo lulo naMwali, uli 
umpya akale nesimba, ulizhele nobupenyu akale ukashanta 
nazwo. Untobeli waMwali ndiye ulofundumala mubugalo 
bwaShe nezwitiko zwichatikana pakupela kwenyika,basi yabaya 
banotondeja umbili kunsondo. Unolwelela kuzwibhuza umbuzo 
yoyu,”unanesimba kana ulofundumala kutobela Tezi”?kunda 
kunsondo kulelu, ani nani angazwita. Asi kutola zwawalayijwa 
pezhulu, uzwishingisa kunaabo bayipo pelyo nawi,ukwenda 
nesimba nokuzwipila, ushingila Mwali nolushanto pasina kana 
zwililijiko ndizwo zwinokupambula, ukazwibambanyila kumilila 
kutolwa

Ulozwibambanyila na?              

INDEBAMBELI YOKULEBA 
Kuva izhuba lyanasi, ndichakwenda mukudimbwa kuzhele 
nolushanto akale nokuzwipila.Kristo umpenyu munami 
uchazwitondejela kuti kana banhu bandibona banobona 
iye!Hallelujah!

NDILA MBELI ULAYIJIKE 
BaRoma 12:11-13 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 87:1-89:37

KUNYETUTUKWA KUNSHONI!

Bwashanu , Wenchena 4

www.goodnewsdailydevotional.com

BaHebhelu 12:2 (NAMBYA)
kulingisisa kuna Jesu unkwali akale umpejeleji wokudimbwa 
kwedu,wokushanta kwakabigwa mbeli kukwe akazwipila 
panchinjikwa,kubenga ishoni, ugele kululyi pobuShe bwa 
Mwali .

Ngatilingisiseni chibabi chabili chechinangwa yembalo 
yanasi,kuti Mwali tate bedu bakasheta chini nonchinjikwa akale 
ebenga ishoni jinozha nonchinjikwa. Ibala linowi “ishoni”linova 
kuchi Giriki, kubala linoti aischune , lileba kuti kumbulwa 
ingubo,kusolemekeja,chinhu chibi akale chinopa ishoni. 
Pakushingisa iwhi yeli Paulu unotipa chiboniso chokuti  unchiji 
wedu wakasheta chini izhuba yeli. Lingisisa kulobwa kasa kasa, 
kulengelejwa panchinjikwa, kumbulwa zwimbalo zwose unhu 
ekalinga. Zwinokuta uwhe chini iwi? Zwantolo zwinotondeja 
kuti makapo abehondo abaRoma abajakabelemekeja kusisa 
kuzhuzha.

IShe wedu wakasheta kumbulwa impasha kukulwana 
izhuba yelo. Ajakatola kulwala chete pezhulu pape, wakatola 
ishoni Kabili, kutila kuti iwhi usushetele izwo. Ngejipi ishoni 
jawulonyamula izhuba lyanasi? IShe Jesu bakabekabenga 
ishoni betila kuti usombulwe impasha neebo.

Ibhise inde!

INDEBAMBELI YOKULEBA
Anditoyangatiswa nozwakapinda nezwibi zwazwilobhata. 
iShe bangu Jesu bakandisupula kuva kunshoni kuti ndilalame 
bupenyu busilosungwa. Taboka, iShe, ndasupulwa!!

NDILA MBELI ULAYIJIKE 
BaRoma 10:11

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 89:38-91:13

INHI ZUMUTOLA MINAMATO 
YANGU NSHAJI?

Mugibelo , Wenchena 5

www.goodnewsdailydevotional.com

BaKolose 4:2 (NAMBYA)
Ndila mbeli nokunamata akale ulingisise pamwempela 
nokuboka

Makale apinda igapo lyedu , andingamubuje banhu bangana 
bakandibhuza mibhuzo inova kuminamato misimu isina 
ishandulo. Umwe unzhuzha wakaswika pakundibhuza kuti kuna 
insiswa na yokukambijisa inshandulo. Ima ndibhaunule umbalo 
upo pezhulu kutila kuti ube nokuwhisisisa kuli ndibwalo

Ibala lechi Greek linoti proskatereo linoleba kuti kupyanya kasa 
undila chimwe chinhu, kusolekeja kana kuti kusendamila mbeli, 
kundila mbeli, kushingisa iwhi yeli, undanda waMwali Pawulu 
unotibuja kuti tigale muminamato, ndila mbeli mumpepo, akale 
usupele isimba. Akale unopamijila eli boka muminamato . 
neni? Wakabeziba kuti ungogalal waba nendangalilo jakadalo 
muminaamato , kuzunda kuko kulokwalwa.

Bakazwaji naba nuna, kuchoba nonshaji wokuti jimwe ishandulo 
jeminamato jichotola unshaji. Kasa kasa kana mimnamato 
iliyo yandinoti “ special order” ulolingililwa kundela mbeli akale 
ukalingilila ishandulo asi koga umo munomila jimota . usulalmwe 
kuna zwose zwiwabenamatila . pyanya nesimba unda mbeli 
akale utunhumwija Mwali ulipezhulu pokunamata -michili 
imudumuka!

INDEBAMBELI YOKULEBA
Anditolamwa mukunamata. Kuva nasi, ndichandila mbeli 
ndakananga pomutalo wangu mukunamata kupinda 
mazhuba ose. Kuzunda ndapejelana nako. Taboka, ishe 
wanguwopezhuluzhulu! Amen. 

NDILA MBELI ULAYIJIKE 
1 BaTesalonika 5:17

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 91:14-94:16

KUDIMBWA KUKO 
KULOMUSWA NA?

Nsondo , Wenchena 6

www.goodnewsdailydevotional.com

Maliko 9:23 (NAMBYA)
Jesu wakati kwaali, kana iwi udimbwa, zwose zwinhu 
zwinotikana kunoyo unodimbwa. 

Mushule mwa 1983, kulebeleka nonhu polunale kwakaba 
kusinotubulika. Yezwi zwakashanduka Motorola pakabuza 
iDyna TAC 8000x, lunale lokutanga lokubhata muluboko lusine 
ntambo. Nezwo banhu bakatubula kulebeleka bekwenda pesina 
kunogala izhuba lyose penale inentambo ulindila iwhi lilokosha 
kuti uliwhe. Kushule yoko , indangalilo jakazunika nenyaya 
yokuti kufona kwakabekwelwla kutiwa palunale lunatuwayile.

Ngweno, ungoshingisa yechi chiboniso sokukwendelana 
kobupenyu bubo so ntobeli wa Mwali, zwimomugwala kuti 
bupenyu bubo bulomanikijwa nokumanikijwa kozwinhu 
akale nokuwhisisisa bamwe, neebo ndizwo zwawunokwelela 
kulwisana nazwo.

Lamba kubona chimo chicho chisinotubulika nenyaya yechimo 
chenyika kana lukwalo lwakava kundapi. Apana ibhizimisi 
yawusinotubula kutanga, apana bulwaji businolapika, chikulwana 
kudimbwa kuko kukalayitwa.

Lamba kubona chimo chicho chisinotubulika nenyaya yechimo 
chenyika kana lukwalo lwakava kundapi. Apana ibhizimisi 
yawusinotubula kutanga, apana bulwaji businolapika, chikulwana 
kudimbwa kuko kukalayitwa.

INDEBAMBELI YOKULEBA
Ndimusa kudimbwa kwangu kuswika kumapejelejo nasi! 
Andingajibilijwe ndiyeyela bamwe; ndinane ndangalilo ja Kristu 
munami, akale sechiboniso , ndobhudilila mazhuba ose muzina 
lya Jesu!

NDILA MBELI ULAYIJIKE 
Johani 14:12-14

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 94:17-98:3



09

KULEBELEKA KUNA SHE

Muvulo , Wenchena 7

www.goodnewsdailydevotional.com

Mishingo 13:1-2 (NAMBYA)
Feno kwakabeli muchikombelo chakabeli ku Antiyoki limwe 
gapo lyabalebambeli naba layiji; …pabakabelebeleka kunai 
She, kova bezwim, uMpepo Nchena wakati…

Wanu wazwiyeya kuti zwinolebani kulebeleka kuna She? Imbalo 
ipo pezhulu inotibuja naba balebambeli,  naba layiji bakabeta 
yezwi, asi zwinolebani?. Zwilelu akale zwilokosha muku kubuka 
muchi Kristo.  Ndichamutondeja

Kulebeleka kunai She kuda, akutoba kuvuma zwose. 
Unokwelela kubiga unshaji kumbali kuti uzwite. Chokutanga, 
umpe unshaji uwo wose kana untunumwija: televizhini ijima,ifoni 
ijima, mikoba ikakonywa- iwi na Iye chete. Utiko lebeleka 
mawhi okuntunhumwija zwiva mumyoyo uwo, mawhi anompa 
manyukunyuku saTezi, mawhi okunamata nokuboka. Umbuje 
zwawumuntunhumwijila. Umbuje kuti umbodo, ludo akale 
nomyoyo umbodo wananawo; ibiga chido mukuntunhumwija 
kuko kunanyiye. Mwali banoshandula kana uli undanda wabo 
zwakadali. Ita yezwi nechinangwa mazhuba osee akale ulingilile 
kudumuka kwemichili nesimba kuzhula bupenyu bubo nenzila 
ihulwana

INDEBAMBELI YOKULEBA
Ndinoboka, Mwali, nokundipa bushe bokuba undanda wenu, 
zwandijapa unshaji kutanga nasi. Umbili wangu unoshanta 
pandinoleba izina lyenu nasi Nalini kose. Ndinokuda. Mwali 
wangu wopezhuluzhulu!

NDILA MBELI ULAYIJIKE 
BaHebhelu 13:15

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 98:4-102:7

LUDO LWAKADALI

Bwabil i  ,  Wenchena 8

www.goodnewsdailydevotional.com

Johani15:13 (NAMBYA)
Apana ludo lukulwana kungapinda yolu, kuti unhulumyana 
unopelelwa nobupenyu etila bakwayina babe.

Imbalo yedu yanasi inototondeja chinhu chisijilo jayeleka pezhulu 
pana iShe wedu Jesu, wakada kutifila isu. Apana undebambeli, 
unjembeli kana undayiji wakabazwita yezwi. Akutoba iye 
wokutanga kukankamilwa, asi ndiye wakaba wokutanga kufila 
bamwe.

Wakawala pasi bupenyu bubwe iye nokuda kukwe. 
Walozwisupula iye ega  mumaboko ayabo bakokankamila. 
Wakabeli nesimba , asi wakashala kunda panchinjikwa kunofila 
bachinyi.

Zwose zwakata iShe Jesu wakazwita nokuti kokutida imi nawi. 
Chinangwa chokuti wakazwalwa, Akalalama, akafa,akamuka 
kubupenyu “etila kuti tiwhane nokunakilwa mubupenyu 
businopela”(Johani 10:10)ndyani wopenyika yoppano unanoludo 
lwakadali? Ishandulo inoti apana. Nasi , yeyesesa pezhulu 
poludo liukulwana Mwali lwakatondeja banhu. Umboke akale 
unyamule iYe nokudisisa  kuwala pasi bupenyu bubwe kutila kuti 
ushantilwe bubo zwizhele. 

INDEBAMBELI YOKULEBA
Ndimuleba  bupenyu businopela pezhulu papo, luzhele 
nolushanto, lunyalalo,ludo nawose makombolelo anozha 
nokuchijwa kwangu. Ndinodiwa naMwali, myoyo wangu ulolebwa 
alo. Ndaboka, She! Amen

NDILA MBELI ULAYIJIKE 
Johani 3:16 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 102:8-104:4

UNSHINGO WEGUBUNGANO 

Bwatatu, Wenchena 9

www.goodnewsdailydevotional.com

BaEfeso 4:11-12 (NAMBYA)
Wakapa zwimwe, bapositoli, zwimwe kuma kubalebambeli; 
zwimwe kubhawunuli; zwimwe kubayembeli, nokuba layiji; 
kuti kululamisa bachena, kutila unshingo wegubungano, 
kutila kuzhajwa kombili waKristu.

Ungaba unhu wezwamatongelo enyika, undapi kana unolabuka, 
zwinoba zwibuya. Asi kushobwa kuko kopezhulu zhulu 
akale chokutanga mubupeyu kuta mishingo yegubungano. 
Zwose zwimwe zwinotobela. Lingisisa kuti neni Mwali bakapa 
igubungano zwamushe,’ kchenesa bachena, kutila unshingo 
wegubungano…”zwinoleba kuti kana ini chawumukuta 
chawakashala , unokwelela kucheneswa kunshingo 
wegubungano nokuzha kunsondo akale nokulayijwa kuti 
zwinotiwa chini. Apana zwawumukuta zwingashantisa bugalo 
bwedenga.

Asi nasi , inda pazhe kwawunoshinga, kucoleji kana ku univesiti, 
wawumulayijwa mishingo akale naabo bose bawumubhatana 
nabo, utikodila makombolelo edenga ayimo munawi. Tebulula 
kunabo bayimo mugapo lilyo akale ubatondeje ludo lwaShe. 
Uchachenama nokutabukija kwawuchata ungota ali.

INDEBAMBELI YOKULEBA
Zezwandijenda kose kwandinozibikana nasi, ndichatondeja 
ludo lwaMwali kuna bose bandinoshangana nabo. unshingo 
wegubungango ndiwo unshingo wangu wokutanga, akale 
ndichazwita nomoto kutanga nasi muzina lya Jesu! Amen.

NDILA MBELI ULAYIJIKE 
1 Pita 4:10-11

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 104:5-105:24

ISIMBA LYOKUPOLESA

Bwachina , Wenchena 10

www.goodnewsdailydevotional.com

Luka 5:17 (NAMBYA)
Kwakati limwe izhuba, wakaba elayija, kwaba kuli nama 
Fairisi naba lapi bomulawu beligele pelyo, bakabababhuda 
kubugalo bulosiyana bomu Galileya, noku Judiya, noku 
Jelusalema :akale isimba lyaMwali lyakaba lilipo kuti 
libapolese.

Imbalo yanasi inotondeja izhuba zwalo lyakaba Mwali elayija 
iwhi, akale isimba lyaMwali lyokupolisa lyakaba lilipo. Umpepo 
unchena wakaba ulizhele mungumba nesimba lyokupolesa, 
somwakata pabupupuli bwa Jesu, kumusa bakafa, ubhwazulisa 
mapofu akale nokuchija malwaji  lepelo.

Ngatilabukeni mbeli kuzhuba lyanasi;umpepo wakale yondiya 
wakabuza isimba lyokupolesa kuna Jesu umpenyu akale umo 
munawi! Ngweno sezwo umbili uwo waba ingumba yompepo 
unchena , apana malwajiajagala mumbili wakale yoyo; lamba 
kuvumila mipepo isilolulama!

Biga luboko lulo pambili uwo pasimile mushe ngweno, akale 
ulebe “ ndinolamba kuvumila malwaji mumbili wangu. Ndinoti 
malwaji yaya efe akale ebhude mumbili wangu muzina lya Jesu

INDEBAMBELI YOKULEBA
Umpepo unchena umo munami unoleba uchijwa kwangu. 
Ndionyamula  ingumba yesimba yokupolesa mukati mwangu. 
Bupengu bubuya bupenyu bwangu bose, zwadalo imhuli yangu 
akale nami atitofa tatoba muchibhadela muZina lya Jesu! Amen.

NDILA MBELI ULAYIJIKE 
BaRoma 8:11 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 105:25-106:33

AJAJILWA, WASWIKA NONSHAJI

Bwashanu , Wenchena 11

www.goodnewsdailydevotional.com

Johani 11:39 (NAMBYA)
Mwali wakati, bhisa ibwe. Malita, ununa wayiyie unhulumyana 
wakaba afa, akati kwaali,Mwali nonshaji yoyu unobanhuwa: 
sezwo wafa kwamazhuba mana.

Lazaro wakamuka kusikuda kutondeja isimba lya Kristu asi 
kutondeja inzelu jabatobeli baMwali banji nasi

Unkazwaji waLazaro Malita wakabeka dimbwa musimba lya 
Tezi, wakalila kuna Jesu eti wajilwa kuswika,mazhuba mana 
unkazwaji wabo ashayika . imbalo inotondeja kti mazhuba 
mana, unkazwaji wakaba azibisa Mwali nobulwaji bwaLazaro, 
neni esijakalabuka kwabali? Neni akajilwa?

Ishandulo indelu ; hajakajilwa , wakaswika nonshaji!

Kuma Juda , bakabeka dimbwa kuti umpepo wonhu wafa 
unogala mwaali kwamazhuba matatu. Kumilila mazhuba mana, 
Mwali wakaba avuma kuti Lazaro wakaba afa zwelebeswa akale 
kumusa kwaba kuli isimba lya Mwali chete !

Balanda banji balonyamula kulila kunaMwali nokuti banoyeya 
kuti wakajilwa kusika asi bekonwa kubona kuti ini zwikulwana 
zwalobabambanyila!. Unowhi una inzila jisinozibikana pasi 
yopano. Kungaba ini zwawashangana nazwo , unobuza bupenyu 
akale nonshaji!

INDEBAMBELI YOKULEBA
Mwali unozha nonshaji! Ndinonamata Mwali una inzila 
jisinozibikana. Umubuza bupenyu bupya kuna kose kwaumu 
nshaka mubupenyu bubo nasi! Amen

NDILA MBELI ULAYIJIKE 
BaRoma 8:28 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo106:34-107:38

UNGABULAYA CHINANGWA CHICHO

UNGABULAYA CHINANGWA CHICHO

www.goodnewsdailydevotional.com

BaGalatiya 1:15 (NAMBYA)
Asi kwakati Mwali , wakandipambula muntumbu waMai 
bangu akandishoba neshe jije, wakashanta

Iwhi lyaMwali linokusungwaja kuti ukwende nechinangwa 
chalokubambanyila, asi inshalulo kuti zwitikana ngeyiyo. 
zwaba kunawi kuti ushandulo kushobwa kuko naMwali 
pezhulu pobupenyu bubo kana kuti nezwaba munawi , 
ungabulaya chinangwa chaMwali kungada kulalama bupenyu 
bulolambijana nechinangwa chaTezi chanoda ulalamile. 
chiboniso chandingamupe, ungada kulalama bupenyu bulelua 
akale ulikagutikana nezwishoma , ulobulaya chinangwa chose 
chaMwali chananacho chobushe bwedenga bunemali. Yeya kuti 
chinangwa chiche nawi ngechokutila zwibuya akale nobushe 
bubwe!

Imbalo ipo pezhulu inotondeja kuti Mwali balokupambula usanhu 
waba imo muntumbu mwaMai babo. Ungotambula bupenyu 
bulelu, bupenyu bokulwala nokuyabula, awujimushaluja 
kuzhajikija chicho muna Kristu. Shaluja kuba untobeli 
waTezi unolalama bupenyu buloyambika muna Kristu,akitila 
zwakashobela munyika yomuno!

INDEBAMBELI YOKULEBA
Ndisanu ndafema umpepo wangu wokutanga. MWALI 
BAKANDISHALA! Ndichazhajikija chinangwa chibalobiga 
pezhulu pobupenyu bwangu muzina lya Jesu .Amen.

NDILA MBELI ULAYIJIKE 
Jelemiya 29:11

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 107:39-109:31

CHINGABA CHIIMO CHILICHINI

Nsondo,Wenchena 13

1 BaKorinte 10:13 (NAMBYA)
Apana chikwejo chingakupinda asi chimwempela chimo 
mubanhu. Akale Mwali ulobimbika, hangakuleke  uwhila 
mukukwejwa kwawusinotubula kunyamula. Asi kana 
ukakwejwa, uchakupa inzila yookubhuda kutila kuti 
ubhudilile.

Ziba yezwi: Jesu akutoba iye uchapeja kusheta kuko asi 
kudimbwa akale nenzila yokutabilijila izwo! Zwisinani kuti 
ndiwani. Bukukutu bunolingililwa mumakapo alosiyana siyana 
mubupenyu, asi tozwitambula sokutoba mabwe anotisenga 
pezhulu zhulu. Abana isimba lyokukupalaja usijabavumila. 
Iverse yanasi inotibujisisa kuti bukukutu bungalema chini 
bwawumushangana nabo nasi, Mwali banoziba unanalo isismba 
lyokuzwipeja.

Kuzwalwa kupya kunoleba kutambula bupenyu akale 
nobwalile Mwali mumpepo uwo. Asi nokuti banji banoshayiwa 
kuti ndibani muna Kristu, banogala pekapalajwa muhondo 
yobupenyu! Mwana waMwali, kushingisa iwhi lyaMwali ndizwo 
zwinokusungwaja kuti upeje zwose zwawunoshangana nazwo. 
Lamba kulingilwa pasi kana bukukutu bwenyika bwasika. Asi, 
zwitambule. Unanesimba lyokudubula insimbi upinde bukukutu 
bubo

INDEBAMBELI YOKULEBA
Mwali bakandipa masimba ose okupalaja zwose zwinoposwa 
nombengi. Ndina nobupenyu nobuMwali munami! Zwingaba 
zwini, anditopalajika! Amen.

NDILA MBELI ULAYIJIKE 
Jemusi 1:12 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 110-113

CHIIMO CHOKUCHENA
 KOMUNSHOLO

Muvulo, Wenchena 14

Jimbo 71:18 (NAMBYA)
Kojoba ndakwegula akale ndikachena munsholo, Mwali 
wangu, musundilashe, kuswikila ndabona isimba lyenu 
kubana bangweno, isimba lyenu kunabose banozha.

Indangalilo imwempela indelu ungazubhatilija munayiyo 
kulekelela kubhudilila kwakapinda kuba chikubhulo kukubhudila 
kukulwana. Davidi, mumbalo wakabazwitondejela kuba 
untungamili, unhulume ulodimbwa akale unhu wehondo usina 
lutyo, kubulaya Goliath akale nokuchija banhu asanu aswika 
makole makumi mabili! Nezwinu zwinji ali zwakata nokubhudilila, 
ngana  esijakashala inzila yokubhudilila yantolo, ngana 
esijakapejeleja zwose zwakaba alongelwa naMwali.

Lukwalo lupo pezhulu, unotondejwa munzila ilokwegula, 
yokuchena munsholo, uchinobhuza Mwali kuti onshingise kuti 
ete akale etondeje isimba lyilye kubanhu babe nabanozha! 
Azwina makole kana igapo yawuli mubupenyu, Mwali 
balozwibambanyila kukushingisa kupinda zwawulidimbwa nazo! 
Zwinji zwalokubambila. Lamba undila mbeli.

INDEBAMBELI YOKULEBA
Ndichapindilija kubhudilila kwangu kwantolo! Apana 
idenga pezhulu pokubhudilila kwangu. Mwali unazwinji 
zwalondibambanyila, kojoba kuyeya kwangu kulopindilija. Amen

NDILA MBELI ULAYIJIKE 
BaEfeso 2:20 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 114:1-118:9

KULWISANA LUTYO 
NOKULEMEKEJA

Bwabil i ,Wenchena 15

Zwichimbe 9:10 (NAMBYA)
Kutya Mwali ndiko kutanga kobuchenjevu,  akale luzibo 
lyoNchena uMwempela kuwhisisisa

Chelebo “usutye” linodoma mazana matatu namakumi mashanu 
anegumi mubhayibhili lyose, kamwempela mazhuba ose mugole. 
Chini biya, lukwalo lyedu lwanasi lunotibuja kuti kutya Mwali 
ndiko kutanga koluzibo? Sezo ndozwipi zwadeni, zwomumpepo 
zwakabhiswa pachena mumbalo imbuia kana kusavumilana? 
Gala nami. Mwali bamutondeja lutyo lulokwelela kubhisa.  
Kuna lutyo lwenyama, zwingakulwajisa iwi. Asi tishingisa 
inzila yenmbalo ipo pezhulu, lutyo lwadomwa lunakutondejwa 
naMwali!

Kubhaunula komubhaibheli kokutondejwa naMwali kulonika, 
kutunhumwija akale nokulemekeja Mwali akale tilingisisa 
buMwali. Somu kristu, ulosungwajwa kuta mishingo yobushe 
bwedenga bushingisa igapo lulemekejo lwawunanalo muwhi 
lya Jesu. Nasi,shaluja kunyamula bupenyu bubo kupi bugalo 
bunozibikana akale iba nokulemekeja kunji kunaMwali akale 
nokushobwa pezhulu pobupenyu bubo,kutanga koluzibo!

INDEBAMBELI YOKULEBA
Anditotya zwandingatiwe nombengi; asi ndina nokutondejwa 
keaMwali! ndingolemekeja   nazwose una bupenyu bwangu 
bose, unondinyamula nenzila ipo pezhulu zhulu! Amen.

NDILA MBELI ULAYIJIKE 
BaHebhelu 12:28

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 118:10-119:40

KUBUNGA KWABA PENGUIN

Bwatatu,Wenchena 16

Luka 22:32 (NAMBYA)
Asi Simoni ndakunamatila, kuti kudimbwa kuko kusipele. 
Akale bawuchachingunuka, simisa banuna babo.

Ma penguins anogala kubugalo bunotonola kasa kasa pasi 
yopano, kushingilila kubugalo bupo pasi pamakumi mashanu 
negumi digilizi okutonola mazhuba ose. Mapapilo alobumbwa 
zwibuyanana kutila myeji isilolulama akale ilopamijilwa 
kukola  kutila kujililwa nikudonsa izhuba. Asi apana kunezwi 
zwadomwa zwingashingilana nokubungana kwama penguin! 
Kana ekabungana pamwempela(kabunhu bokubhatana kutila 
imhepo), pakati padeni, ibunga lyama penguin lingakwanisa 
kuswika makumi matatu nobushanu munatubili  ama digilizi 
okupisa

Se penguin, sontobeli waMwali, ulopiwa isimba lyokukubhancha  
munyika ezhele nemhepo, ulikabambanyilwa newhi lyaMwali 
kuti ujililwe. Asi, kunabubhodo bulonika pakusimisa bakazwaji 
nabanuna munaMwali kupinda kunamata kwaunota 
uzwinamatila iwi. Ulibunganiswa pamwempela nabakwaina 
kana imhuli ikolingana nechinangwa chinanga sechicho. Ilayijika 
kungwinila kubabakijani babo namakamu mukunamata munyika 
akale benamatila nawi

INDEBAMBELI YOKULEBA
Sama penguins ebungana etila kujililwa munshaji wemhepo, 
ndinosimisa bakazwaji, naba nuna munaMwali neminamato 
yangu kutila bupenyu bwabo nobwangu, kungaba unshaji upi, 
muzina lya Jesu! Amen.

NDILA MBELI ULAYIJIKE 
1 BaTesalonika 5:11

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 119:41-96

INZILA IHULWANA 
YOKUKOMBOLELA

Bwachina ,Wenchena 17

Kubhuda  4:2-3 (NAMBYA)
Zwadalo Mwali bakati kunayiye,” ini zwimo muluboko 
lulo?”” iswimbo”, wakashandula. Mwali bakati,”ipose pasi”. 
Moses akayiposa pasi , ikashanduka ikaba inyoka akatizha 
kuyakabeli.

Ibillion lyabatobeli baMwali inyika yose banonamata, bekumbila 
Mwali kuti ebape makombolelo asinopela. Ibhaibheli linotondeja  
inzila jokukweja kukolola bupenyu bwabo.sezwadalo 
banokonwa kubona inzila ihulwana jangashale kubakombolela. 
Mwali angakwanise kunancha bupenyu bubo kana pesina 
chingabukwendesa changashingise kukukombolela.

Mumbalo ipo pezhulu, imbalo inotondeja Moses ebhuzwa 
naMwali kuti ini zwimo mumaboko awe. Iswimbo yakaba 
ikabhatwa nondebambeli,eta alo esijimuyeyesela, ndiyo 
yakashingiswa kutondeja isimba lya She kuna bose boku Ejipita. 
Munzila imwempela, asi zwingatondejeka sezwitukutuku, 
zhula inzila ihulwana Mwali yabangashingise kubuza zwose 
zwabakatibimbisa muwhi lilye. Pila munzila inji mubupenyu bubo 
akale unobona zwichenamiso zwichatobela!

INDEBAMBELI YOKULEBA
Ibhizinesi yangu inzila yaMwali yokundikombolela. Muzwilayijo 
zwangu imota yaMwali yokushingisa yokundikombolela. 
Mubugalo bose bobupenyu bwangu, chingaba chitukutuku kana 
chikulwana, zwimushingiswa kubuza makombolelo kunami! 
Amen.

NDILA MBELI ULAYIJIKE 
Luka 16:10

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 119:97-160

NDALAMA: INOPALAJA MANYEPWA

Bwashanu, Wenchena 18

1 BaKorinte 3:21 (NAMBYA)
Nozo, kusibe nonhu unonyamula umwe. Nokuti zwose 
zwinhu ndizwenyu.

Mwali pakabumba inyika, indalama yakabesipo! Indalama chinhu 
zwacho chakatiwa mubugalo bwedu. Ungata sokuti yakambwela 
iva kudenga azo, zwisili ichikomende. unoziba kuti kwamakole, 
indalama imomubenki mumo ayijilotabilijwa namapepa  asi 
manamba alokwalwa pama computer, zwili nezina lillyo 
nokutondeja kuti unanemali yoko? Yezwi zwinotondeja kuti, 
muzhuba yelino negole, imali ayitobonwa: inoboneka chete 
mumesho onsheti

Kulemejekeka kuko akutolalama ndalama yawunanayo 
muhobhodo iyo  kana mwawunosisa. Kusheta akutoba 
kushayiwa ndalama. Ungolingisisana nokukubusa inzelu jijo 
nomoyo, bunhu bubo ndibo buchatondeja kuti imali ilichini 
ichezha kwawuli.

Usulekeje ndalama ikutonge, kunyepa kose! Kana ibhayibhili 
linoti londota bushe bubo kudenga, zwalilokosha. Usude kasa 
imali, akale uchabona izha kwawuli pesina isimba. Bhisa 
indangalilo jijo pozwinhu zwendalama kasa. Asi ilinga mbeli 
chinangwa chaMwali chobupenyu bubo, zwose zwichatobela

INDEBAMBELI YOKULEBA
Ndalama ayitoba ntongi pezhulu pobupenyu bwangu! 
Kana ndazwipila unshaji wokuzwikubusa muwhi lyaMwali, 
ndinochincha kuti indalama idabile chini kumani. Amen

NDILA MBELI ULAYIJIKE 
Mateu 6:33 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 119:161-124:8

KUPINDA UNKWAYINA

Mugibelo , Wenchena 19

www.goodnewsdailydevotional.com

Johani 14:16 (NAMBYA)
Kwadalo ndichanamata dade, akale bachandipa umwe 
nyalaji, kuti egale munamwi kuswikila lini Nalini

Kupela kobuwhananiko,kungaba kokulobolana kana kuwhanana 
chete zwako, ndipo pakunopelela kulebeleka. Batobeli baMwali 
banji nasi abatoziba unshingo wompepo unchena mubupenyu 
bwabo akale utikowana, siya kulebeleka naye mazhuba ose. 
Mwali bayiko kudenga,akale She Jesu uyiko kudenga, zwileba 
kuti Mwali watinofananisa naye nasu uMpepo uNchena! Ndiye 
unota kubayipo kwaJesu ezibikane kunasu, kuzwita zwibe 
nechitunzi ndizokuti iwi unzibe  asi lebeleka naye mazhuba ose, 
ungwinisa munzila jise jobupenyu bubo. 

IWhii linotondeja kuti iye sonyalaji unogala munasu kuswikila 
lini. Nezwi pose pawunoshangana kupambuka kwenzila  kana 
bukukutu mubupenyu bubo, awujili woga, unano mbanchi 
unogala ulipo unshaji wose. Bakilila buwhananiko nompepo 
unchena nokugala ulebeleka naye mundimi nasi akale  utikobona 
inshandulo inochenamisa izha kwauli.

INDEBAMBELI YOKULEBA
Umpepo unchena umbodo kupinda unkwaina. Ndinombiga 
munazose zwandinota izhuba nezhuba. Ndinoziba unogala 
elinami, ndinolebeleka naye nemi namato mazhuba ose. Amen .

NDILA MBELI ULAYIJIKE 
Johani 14:26

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo125-131

IBHANGU MUCHIZHUMBO CHEHUKU

Nsondo , Wenchena 20

Hosiya 4:6 (NAMBYA)
Banhu bangu bamupalajika nenyaya yokushayiwa 
luzibo:nokuti bose bakalamba luzibo, ndobalamba 
namibo, abatoba batungamili begubungano: kubona yabo 
bakakanganwa milawu yaMwali, namibo ndokanganwa 
bana babo.

Ma kristo manji balozhajwa nokubonela paduze luchijo  
lwaMwali. Banoyeya kuti Jesu wakezha kofila zwibi zwedu 
chete akale nokunyamula malwaji edu, asi akutiba izo chete. 
Kumuka kukwe kunabakafa wakabetitondeja kuti tilalame 
pezhulu kobupenyu bwatimulalama! Kusheta namalwaji zwinhu 
zwabanhu banolalama bupenyu bopasi,zwipo ndizokuti iwi, 
mwana waMwali, awutokwelela kutambula kana kuvumija.

Kana utambula zwinhu zwinolambwa naMwali kuti ulalame 
chini, unanga sebhangu lwakubuswa buchizhumbo chehuku! 
Olo uli untongi wedenga, kuti ugala nehuku, uchaba sayijo akale 
nokulwala malwaji ajo. Awutofa waziba kuti unopululuka kuswika 
poni kana uligele ukazwibamba mubugalo bumwempela.kwenda 
mubupenyu buwakabambilwa naMwali;ulozwalilwa kubyala 
pezhulu pozwinhu zwenyika yeyi. Lalama sayizo!

INDEBAMBELI YOKULEBA
Ndimupululuka kunda pezhulu! Ndakakubuswa munyika yeno, 
asi anditoba womuno. Ndimubyala pezhulu kose kulwiswa 
kwangu nombengi. Inzila jokundilwajisa ajipo akale ajitofa jatiwa 
muZina lya Jesu!

NDILA MBELI ULAYIJIKE 
BaRoma 12:2 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo132:1-135:14

UNKUJE MWALI MUMBILI MUMO

Muvulo ,Wenchena 21

1 BaKorinte 6:20 (NAMBYA)
Wakatengwa nembadalo:zwadalo tunhumwija Mwali 
mumbili uwo,mupepo uwo, zwinoba izo zwaMwali

Inzila yewhi linotondeja batobeli baMwali sengumba yompepo 
unchena ipo pakati pozwinhu zwinozibwa,banhu banji 
banolalama soti akutoba ichokomende. Ibhaibheli linolayija kuti 
umbili uwo ingumba yaMwali, akale unshingo upo pawuli kuti 
untunhumwija ushingisa iwo. Yezwi zwinoleba kuti awutokwelela 
kulyiwa noluchinyo, satani kana ini zwacho.

Sombili woMpepo uNchena, bulile bubo bunokwelela kunaka; 
unokwelela kuti mane kunazwinhu zwinoda kukulasha mumbili 
mumo, sezwo Mwali wakakubumba nokunaka munzelu mumo! 
Apana kubhadala kusinovumilwa kunokwelela kutiwa pezhulu 
papo nombili uwo nokuti umpepo unchena unogala mwauli. 
Linga zwabakutila Mwali mubupenyu bubo, tisinolinga bukukutu 
bwawumushangana nabo,nokuda bulile bubuya mumbili uwo 
nasi!

INDEBAMBELI YOKULEBA
Umbili wangu umbuyanana! Apana bulwaji buchangwinila 
mubupenyu bwangu. Mwali unolalama mwandili. Satan, walyiwa 
kale muzina lyaJesu! Amen.

NDILA MBELI ULAYIJIKE 
BaRoma 8:13 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 135:15-138:3



24

CHITA CHISINOZIBA

Bwabil i  ,Wenchena 22

BaKolose 3:3 (NAMBYA)
Ulofa kale, akale bupenyu bubo bulosiswa naKristu muna 
Mwali

Batobeli baJesu banji banogala beyeya kuti satani unoziba 
zose pezhulu pabo akale bupenyu bwabo asi yezwi akutoba 
ichokomende. Satani hatoziba zwomumpepo,asizwe 
wakabumbwa nobumpepo bushoma.yezwi zwinoleba kuti 
haana isimba lyokuziba zwinhu zwompepo.Hatoziba  bukukutu 
bwawunoshangana nabo izhuba nezhuba asi ungovumija kuti 
ezibe bupenyu bubo nokuzwibhatakukoushandula izwo. Ziba 
kuti satani wakabagala kudengaekwenda mumoto enamata 
Mwali, asi pakonshangana penyika hajakaziba kuti wabona 
Jesu.

Ibhayibhili linoti tilosiswa munaMwali. Zwinoleba kuti chita chedu, 
satani, apana zwanoziba mukukwenda kwedu. Layijika kutola 
kusoda kuziba kukwe senzila imbodo. Ungowha kulwala mumbili 
uwo,leba kupola mumafupa awo. Kana imali jijo mubanki jisimile 
mushe, layijika kuleba bushe. Chita apana zwachinoziba!

INDEBAMBELI YOKULEBA
Satani haana isimba lyokundipalaja imi. Chita chisina 
zwachinoziba. Kulebulula kwangu kulolelekeja neWhi lyaMwali, 
zw[si zwikumutikana mubupenyu bwangu. Muzina lyaJesu, 
nfimbudilili! Amen 

NDILA MBELI ULAYIJIKE 
2 BaKorinte 2:11 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo138:4-140:13

LEBAMBELI KUMA BONES 
ALOKOMA

Bwachina ,Wenchena 23

Ezekiyeli 37:4-5 (NAMBYA)
Kabili, akati kunami , kuleba kwaMwali pezhulu pamafupa 
Yaya, Akala ndimuti kwaali, imwi mafupa akakoma , iwhani 
iwhi lyaMwali. Bakadalo Mwali kumafupa yaya;iwhani 
ndichafema mumufupa Yaya, muchalalama

Imbalo yeji jinotibuja kuti mumazhuba Yaya okupejeleja , 
Bose batobeli baMwali bananesimba kushingisa isimba 
lyendebambeli. Asi, kushoma kuwana banhu banotola yezwi 
kuzwishingisa mubupenyu bwabo. Imbalo yopezhulu inotondeja 
Mwali belayija malebambeli Ezekiyeli kuti epupule kubugalo 
bwamafuta alokoma, akale munshaji yoyo, mafuta anotanga 
kubumba inyama.

Somwana waMwali, kungaba kuti bupenyu bwabipa chini, 
unanesimba lyokuleba bupenyu pezhulu pazo kabili! Nasi , 
lebeleka kuchimo chicho, leba mawhi okupamija, kupolesa 
nokulungisa akale uyeve Mwali emusa zwose zwakafa 
mubupenyu bubo.

INDEBAMBELI YOKULEBA
Ndinoleba kuchimo changu! Ndinane Simba lyokuleba bupenyu 
kupinda bukukutu.Wose mafupa akafa amumuka ngweno!Amen.

Ndimukwenda muludo. Ndinotondeja ludo kunabamwe nenzila 
yandinozwibhata nayo munzila Jose nokukwejisa kwangu. 
Umbengi haangamile ludo, akale ndolushingisa nasi! Amen.

NDILA MBELI ULAYIJIKE 
BaRoma 10:9 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 141:1-145:7

KWENDA MULUDO

Bwachina,Wenchena 24

Johani 13:34-35 (NAMBYA)
Chivumilwano chipya ndokupani, ida umbakijani 
uwo,sokumuda kundakata imi, kutila kuti mudanane namwi. 
Nezwi worse unhu uchazwiziba kuti muli batobeli bangu, 
kana umwe nomwe elinaludo kunomwe.

Kuzhe kokuzibikana kombaloi upopezhulu, batobeli banji bata 
ngati zwinhu zwisinotubulika zwinda mukushingiswa kwazwo 
izhuba nezhuba mubupenyu. Yeyesesa kuti zwimwe zwinamato 
zwinodomwa nokumbala kwazo kana zwibanota munsholo, 
Mwali wakashala ludo kuti lube ilo  lunopambula batobeli babe! 
Sabana babe, zwilokosha kuti isu tisikwende muludo chete pakati 
pedu asi pelyo nabo batinolambilana nabo neebo, sezwakata 
Kristu etipa ludo lulwe asi tilibachinyi.

Pawukwenda mukunyema nolubengo, nokusoziba umuvumija 
umbengi ngumba kuti eshinge mubupenyu bubo.Lamba ku kana 
kubenga, kojoba bamwe bakakubhata chini ntolo kana ngweno. 
Zwilulamise naMwali nokupamija ludo kunabo basinodika akale 
unobon zwose zwitanga kukukwendela mubupenyu.

INDEBAMBELI YOKULEBA
Ndimukwenda muludo. Ndinotondeja ludo kunabamwe nenzila 
yandinozwibhata nayo munzila Jose nokukwejisa kwangu. 
Umbengi haangamile ludo, akale ndolushingisa nasi! Amen.

NDILA MBELI ULAYIJIKE 
BaEfeso 5:2 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 145:8-148:6

ZULOKWALWA ZWAJIMWA

Bwashanu,Wenchena 25

2 BaKorinte 5:17 (NAMBYA)
Nokudalo, kana unhu  elimuna Kristu, chibumbwa chipya: 
zwantolo zwapinda: linga, zwose zwinhu zwimuba zwipya.

Kojoba  Kristo wakezha kotichija nokufa nokumuka kukwe, 
batobeli banji bachilonamatilwa nokulundula kwabo kwantolo 
kova beshanga nokupambullwa kuva mukuchijwa. Asi yezwi 
chilichokombende banji  babuzibila , azwijakabeli chinangwa 
chaMwali mubupenyu bubo. Chinangwa chezwi  ngechokuti 
banji abajanu baziba kasa chinangwa chokulekelela. Kana 
Mwali bakatilekelela panchinjikwa, bakabhisa zwose zulokwalwa 
zwozwibi zwedu.

Munyika yeno yomulawo wamagandanga, kana umwe 
wasupulwa, zulokwalwa naye milandu yantolo inojimwa, 
kusupulwa kwabo kunolebwa.Ndizwo zwakatiwa naKristo 
panchinjikwa. Wakakusupula kuva kuzwibi zwizwo zwose, ejima 
kuleswa kuko kwose. Awutozibikanwa nezwibi zwizwo zwantolo; 
uchibumbwa chipya munaKristu, akale zwantolo zwapinda . 
Zwantolo azwitokudima kuswikila lini!

INDEBAMBELI YOKULEBA
Ndinoboka Mwali kuti zwazhilo zwapinda. Ndichibumbwa chipya 
munaMwali, apana lukwalo lyangu lyantolo yezwibi zwangu. 
Lyamangwana lyangu libuya; ndinoboka , iShe Jesu!Amen.

NDILA MBELI ULAYIJIKE 
Izaya 43:18-19 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jimbo 148:7-150:6; Zwichimbe 1:1-2:9

ISHE ATOTA ZWILOKWELANA

Jimbo 5:12 (NAMBYA)
Nokuti, iShe, muchakombolela bakalulama; neshe 
muchonkombeleja nechitabilijo.

Bona yechi, pakati pezhoba lyabanhu banokwiba, imbava 
inodubula untobeli unota milawo kutila kubalasha kutila kuti ete 
inzila yokutizha. Inhembe yakalashika kunoyo iyakaba ikananga, 
kwadalo unhu koga unowanika pehondo. Inhi zwinotisa kuti 
mapolisa ebwilile esijilolimala asi unhu koga ekalimala? Ishe 
jashinga. Somwana waMwali, kungaba chinangwa chombengi, 
tilochijwa  mukutilwisa kwabo, kunda sezwakata mapolisa, 
besijilolwajiswa.

Kana zwisinoboneka zwili kalulama, azwijilobumilwa kuti 
zwitikane! Muna She Jesu, tilopiwa bubuya sezwatinokwenda 
mukushanduka kobufumi bwenyika zwenyika yeno.Tikombeli 
kunaabo bayimo munyika yebo. Mwali balotipa ishe munzila 
Jose jobupenyu bwedu kupinda yabp banokwenda munhilima. 
Ukalayijika kushingisa iwhi lyaMwali , ishe jiye jisinopela 
jichakulebelekela !

INDEBAMBELI YOKULEBA
Ishe  ajitokwelela kukwelana! Muna Jesu, ndina nokudiwa 
kokutambula kupinda Bose bayimo mugapo lyangu lyoluzibo. 
Apana chinhu chinowhi kukwikwijana kunami. Hallelujah!

NDILA MBELI ULAYIJIKE 
Zwichimbe3:4-5 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwichimbe2:10-5:14

IGUBUNGANO LYOKUBWILIZANA

BaRoma 1:16 (NAMBYA)
Nokuti andineshoni newhi lya Kristo: nokuti isimba lya 
Mwali kuluchijo kunabo bwose banodimbwa; kuba juda 
tangwa, akale nokuba giriki.

Sabatobeli bwaMwali ,tiloshobwa negapo lyokubwilizana; 
tose tilopiwa imvumo yokubuza banhu baloshika kumatibi ose 
kuBushe. Kuti ubhudilile mukuta yezwi, unokwelelela kunangatila 
neWhi lilye, kunhu uwe, nonshingo uWhe ulokosha! Mumbalo 
ipopezhulu, mupositoli Pawulo unolebulula iwhi lilokosha; unoma 
nesimba etondeja kuti Kristo ndiyani mubupenyu bubwe akale 
mukubwiliza unotondeja isimba mukudimbwa kukwe.

Munzila imwempela , sabana baMwali, musibe neshoni newhi 
lyaJesu Kristo; lishambaje kose kwawunonda. Ulosimiswa 
nobupenyu noMpepo waMwali. Ndizwo zwikakosha kushambaja 
ichokomende yeli kunabamwe, kuzhajikija kushobwa kuko 
munaMwali. Wana banhu nasi. lgubungano lilyo.

INDEBAMBELI YOKULEBA
Ndiloshobwa mugubungano lyokubwilizana, akale ndunshingi 
unobuza banhu. Ndinoleba kuti kubhatisisa kwangu 
mukutungamila bamwe munaKristo kunyamukile pezhulu 
mukubhudilila akale nokuta zwinobhatika igole yelino. Amen.

NDILA MBELI ULAYIJIKE 
Zwichimbe 11:30

MAZHUBA 365 OKUKWIKWIJA KUBALA BHAYIBHILI
Imbalo oyo yanasi: Zwichimbe 5:15-8:11

TABILILA MWOYO UWHO

Muvulo , Wenchena 28

www.goodnewsdailydevotional.com

Zwichimbe  4:23 (NAMBYA)
Londota mwoyo uwho nokunzanzelela, nokuti zunobhuda 
mukati mwawo inyaya jobupenyu.

Muyeyo wokutabilila mwoyo uwo awutobelipya kana 
kusowutobeleja mubugale bwama kristo, asi zwinoleba ini 
kasa? Gala nami. Ibhayibhili linotitondeja kuti miyeyo iyo Inova 
mumwoyo, akale  bunhu bwawo munotondeja  kuba kwawo. 
Pawakazwalwa bupya, wakapiwa mwoyo uzhele noludo, uzhele 
nobupo bwaMwali. Sabana babe, kutabilila zwinoleba kulondota 
munzila yakawushanduka nawo muna She.

Zwinji zwitondejelo mujimbalo, kunaDavida kuswika 
kunaSolomon, kutondeja bubi bokuso bhata zwizwo 
zwiloshandulwa. Pawusinota alo uchavumija simba lisijilolulama 
lyombengi libhate bupenyu bubo. Usulekeje kuzwinyamula, 
nzondo, kunyema, nobubi, lubengo kuti zwitole inzila mubupenyu 
bubo; yezwi zwina unti mumoyo mumo, Asi lela Mwoyo uwo 
ukashambijika newhi lyaMwali utikobona bubhodo bubwe 
munzila Jose jobupenyu bubo nasi!

INDEBAMBELI YOKULEBA
Nasi, ndichatabilija Mwoyo wangu nolukuta lyomoto. Zwivilingi 
zwomunyika yomuno azwitofa zwaswika pelyo nami kuva 
mukucheneswa kwangu muZina lyaJesu! Amen.

NDILA MBELI ULAYIJIKE 
BaFilipi 4:8

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Proverbs 8:12-11:11

TIBASHINGI BABE

BaEfeso  2:10 (NAMBYA)
Sezwo tili bashingi babe, balobumbwa munaKristu Jesu 
mumishingo mibuyanana, Inoba iyo Mwali yakatiguba kuti 
tikwende munaiyo.

Chinhu chilozibikana mumakampani manji ngezwokuti bangota 
chinhu chipya, semota jamazhubaano kana ifoni , banotola 
unshaji munshingo wabo akale banobekalingilila kuzwiloba 
chifuba Betoi ndisu takabaka chinhu yechi. Ndiyo inzila 
yanokulinga nayo Mwali. Usinofanana nemota nefoni , asi 
chibumbwa chaMwali chilotiwa zwanana, apana chinobigwa 
kana kukonwa kwebhatili! Iwhi lyaMwali linokudoma sonshingi 
waMwali imbuya akale nonhu wakabumbwa nowopezhulu zhulu!

Mwali balo biga chidindo chabo panawi kuswika lini, 
Hajilokulingilila kuti unyale kizwinu zwinanga bulwaji, kusheta 
nazwose zwipo pasi yopano nokuti wakakuta unkulwana 
kunayibo!Wakakuta ukasima kupinda chilwaniso chose 
chingaposwa nombengi. Nokudalo, usuvumije umbili uwo 
kudimbwa kuti ulobimbilwa Kuta zwinhu zwilelu. Ulobumbwa 
pesina chilokanganika. Unshingi uwe.

INDEBAMBELI YOKULEBA
Ndichibumbwa chaMwali chibuya. Wakandita nobubhodo 
mundangalilo. Ndunshingi uwe akale ndiliboko lulwe; 
Ndinolalama bupenyu busina kuchinya! Amen.

NDILA MBELI ULAYIJIKE 
Jimbo 139:14

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwichimbe11:12-13:25

KUJIKA MUNDANGALILO

Jemusi 1:8 (NAMBYA)
Unhu unane nendangalilo imbili hajilolongeka munzila 
jije

Batobeli banji banoleba kulebulula kokudimbwa beshoba 
kusima mumafupa abo, kusungwaja nokuba kwezwinhu, 
kubhudilila besinolinga kulwiswa, zwimda, zwidalo,kuti zwito 
zwabo zwipelekejwa newhi lyabanolebeleka, zwikalabaja 
zwabamulebulula! Awungabe nenzelu mbili pokulinga penyaga 
jaMwali. Unodimbwa kasa Mudimba lyakakupa iei, kana 
umulalama pupenyu bulomanikijwa nokusola?

Kana ulinenzelu mbili, imbalo mukudoma kwayatiwa pegapo 
lyopezhulu linokutondeja sonhu usinoziba pamile, usinobimbika! 
Akutoba ibo bupenyu bontobeli waMwali.

Unokwelela kukwenda ukasima muzwibimbisp zwaMwali. 
Ibhaibheli linotibuja kuti hatokwelela kuba unhu usinoleba 
ichokomende, kuleba kuti lyose isimba lyanokubuja wakakupa 
mubupenyu yobu,chokomende wakazwiya! Lalama munzelu 
imwempela, inzelu ilolongeka nokusosola ulingisisa bushe 
bubwe.

INDEBAMBELI YOKULEBA
Ndilolongeka nenzelu imwempela! Anditolashika nokukambija 
nokulashiswa nozwinhu zwisinoboneka zwenyika yeno. 
Ndilolulama nomwoyo wwose kuzwinhu zwaMwali! Amen

NDILA MBELI ULAYIJIKE 
BaEfeso 4:14

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwichimbe14-16

KUNYALALA KWABIGWA!

Bwachina , Wenchena 31

TUKUNYANA NAMABWE

Zwichimbe 18:21 (NAMBYA)
kalimi kanana masimba pezhulu polufu nobupenyu, 
banolushingisa bachalya Michelo yalwo
 
Kunenyambo inoti “tukunyana namabwe tungandivuna mafupa, 
asi mawhi atondikubaja.”Kojoba mawhi abamwe angaakutobele 
kana waalamba, mawhi awunolebeleka pezhulu pobupenyu bubo 
angaba nengozi nokukubaja mubupenyu bubo ukasolimuka. 
Chimo chawuli nasi mwana yamawhi awakalebeleka.

 IWhi linoti! Kalimi kanesimba pezhulu polufu nobupenyu, zuleba 
kuti chimo chose chilofa mubupenyu bubo chinomuswa nesimba 
lyoku lebulula zubuyanana. Nozo kulebulula mawhi mabi 
kunobuza kusheta nokumisa makombolelo. Nasi shala kubiga 
mutengo awunolebeleka ubone makombolelo a Mwali ekunga 
solwizi mubupenyu bubo.
 
INDEBAMBELI YOKULEBA
Mawhi andinolebeleka alokosha, anopiza segwalabaza linopiza 
yokunoku! Nesimba lyakalimi kangu ndinomusa chose chakafa 
mubupenyu bwangu nayibo bose balondikombeleja. Zunu 
zukulwana zumutikana feno muzina lya Jesu! Amen.
 
NDILA MBELI ULAYIJIKE
Jemusi 3:5-6

MAZHUBA 365 OKUKWIKWIJA KUBALA BHAYIBHILI
Imbalo Iyo yanasi: Zwichimbe 21-23

KULWISANA MISHINGO NENZILA

Jimbo103:7 (NAMBYA)
Wakazibisa Mozesi maano awe, baIsrael bakabonabo zwito 
zwizwe zwinoshamisa.

Kuna kubhudulila kunotikana pakati pemishingo ne nzila ya 
Mwali! Nshaji waMozesi, ba Isirayeli bakabakazibila kubona 
zwichenamiso zwaMwali, bakabona malwaji ali gumi Ijipiti, 
bakabona gungwa lipalajana bubili; bakaziba mishingo Iye Mwali 
asi abajakaziba nzila jije sa Mozesi! Banji mumbili wa Kristu 
bamuzhila zushamiso besinozushupa nokupyanga bulyijano 
nokunova zushamiso komene!
 
Kana ungwina mumba ya Mwali, kuzumusilija ngekube 
kokuzibisisa Mwali kusibe kozwanota chete! pawunonika kasa 
mukubaka bukwayina na Mwali, makombolelo awe alosimbijwa 
mubupenyu bubo. Pawuno Nika kasa mu Whi liLye kana kumila 
muminamato, unobeta nzila jije jizibikane munawi, nokudalo 
unobezhula chipiwo ne She!
 
INDEBAMBELI YOKULEBA
Nokuti ndinoziba mishingo nenzila ja Mwali, Ndino polofita 
mulyijani na Mwali gole yelino zusinofanana ndisanu ndonziba. 
Chipiwo ne She ngezukunge mubupenyu bwangu muZina lya 
Jesu!
 
 NDILA MBELI ULAYIJIKE
Jemusi 4:8
 
MAZHUBA 365 OKUKWIKWIJA KUBALA BHAIBHILI 
Imbalo Iye yanasi: Zwichimbe 24:1-27:10

POSELA KULONHIKA

Luka 5:4 (NAMBYA)
Paakapeja kulebeleka, wakati Kuna Simoni: “yambilani 
palonhika, muteye mazamba enu kuti jibhatwe ihobe.”
 
Paakapeja kubhawunula iWhi lya Mwali, Jesu wakama kumbali 
kwegungwa Genesaleti wakabona bwato, Simoni Petulo ne 
gapo lilye bekusha mazamba mushule mokusobhudilila kubhata 
ihobe. Gapo lyabavubi yaba bakavuba busiku bose beposela 
mazamba abo mubhilipili pesina chabakabhata! Mumawhi 
ose Jesu akalebeleka zunotobela chifundo chilokosha 
chakatondejela! “poselani palonika medeleje mazamba enu 
musikobhata.” Petulo paakawilila mawhi, bakabhata ihobe inji 
kasa, kuswika mazamba abo akatanga kujeluka!
 
So mwana wa Mwali, azutota kuti uvune zunji iwi uligele pasi 
ukayeba chete. Bhilipili linoleba kuti kumba kuko, kundawu 
yemuli yokunamwi, kana uda kuwa zose Mwali zwanoda kukupa 
mugole yelino lyoku dumula maketani, Mulawu wa Mwali 
munawi nguwokuti POSELA KULONIKA! Namata kasa, byala 
kasa, unshingile kasa; mija kasa bose bulyijano na Mwali akale 
myenya yose inotanga kuzhulika mubupenyu bubo!
 
INDEBAMBELI YOKULEBA 
Ndimuposela kulonika! Kuva nasi, ndimunika kuzunu zose 
zulolingana noBushe bwa Mwali, se Hobe ilabukila chilyo 
pakalozo gole yelino, zutiko zunua. Amen. 
 
NDILA MBELI ULAYIJIKE 
Jimbo 42:7        

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi: zwichimbe 27:11-30:33

1 Pita 2:9 (NAMBYA)
Koga imwi muli luji lwakashalwa, “muli batebuji noBushe, 
muli luji kwakachena, banhu banoponchwa kuti mube bana 
ba Mwali,”kuti mubhawunule zwito zwinoshamisa zwooyo 
wakamubhisa munilima akamusenga kumwenje uwe 
unoshamisa.
 
Kuba mwezi munyika iyo zunova kubhiswa mundawu ne 
nyika namashingilo ayo. Kojoba yozu zungaba namashingilo 
nabi munyika yose, kubana ba Mwali ,gala nami; lukwalo lupo 
pezhulu lunokushoba luji luloshalwa nyika ilolulama, batebuji, 
ukashala kutambula Jesu sa She pezhulu pobupenyu bubo, 
waka pambulwa kuva kuzunu zose zwenyika.
 
yose nyaya inoshanganwa no luji lokunamwi, apana 
chayinopanga sezo uli wenyika yakashalwa! kumbwela kwenoto 
munyika yenu , zwematongelo enyika kasa kulalama munyama, 
azune simba pezhulu pokubhudilila kuko sezo uli wenyika 
yakalulama free isina mashupeko! undayiji we She, untebuji 
wobushe, mwezi mumasheto enyika.
 
INDEBAMBELI YOKULEBA 
Ndinogala mu nyika yeyi, asi anditoba womwakale! Nyaya inyika 
zwayimushangana nazo andineni zazo! ndi luji kwakashalujwa! 
Ndogala pezhu pamakwendeliso enyika. Amen. 
 
NDILA MBELI ULAYIJIKE 
Johani 17:16

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi: zwichimbe 31; Mbhawunuli1:1-3:8

MISHINGO YANGU INAMICHELO

Zwichimbe 14:23 (NAMBYA)
Kushinga nesimba kunobuza indipo, koga kulebeleka chete 
kunobuza bubwa.
 
Unoziba naa kuti somwana wa Mwali chose chawunobhata 
chinobhudilila? Maane bamwe, kana banji, asi bose! kojoba 
Lili chokombe , ma Kristu manji  bayimo mububwa, malwaji 
nokushayiwa nokuti bakakonelwa kusimisa ma iWhi nemishingo. 
Pakutanga kwegole bya, ma billion abanhu bakashangana 
belebeleka zwabanoda kuta  mumyeji gumi nembili. imbalo 
ipopezhulu inotibuja  kana pesina mishingo yatiwa, kumazano  
yaya, koga kulebeleka chete kunobuza bubwa!

Ibala linoti michelo alitoleba kuwana mu Mali chete, asi linoleba 
kuwana, kukwelela, michelo kana kubhadala kana umuta 
zwechikolo, ku muli or mukulobolana, ziba mishingo iyo yose 
kubhudilila kunokwelela kuzwala michelo ilokwelela. lamba 
kukonwa nokulebeleka chete zwawunoda kuta usikozuta. 
Mwali balobamba kale zwipo zulokosha kuti ukwizingike, jikama 
ulingilile zunotikana.
 
INDEBAMBELI YOKULEBA 
Gole yelino zose zwandinota zuchazwala, ndichabhudilila. 
Ndichasimisa mawhi angu nokuta, mishingo yangu inamichelo 
mu Zina lya Jesu!
 
NDILA MBELI ULAYIJIKE 
Jobe 22:28-29
 
MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Mbhawunuli 3:9-8:17

MAHWI A DELILAH

Batongi 16:16 (NAMBYA)
Paakonangatila kasa na mawhi awe izhuba nezhuba 
enkombeleja, umpepo uwe wakanyajwa kasa kuswikila 
pakufa.

Delilah ajakakweja Samson nombili uwe, asi mawhi chete. inyaya 
Iye atobeli yobubi nokushantilwa kwenyama kuli kuwa konhu, 
asi chili chivumilwano chilokosha kuti ndiyani wawunoshala 
uchakukombeleja akale unotini. Samisoni wakabhata zulokosha 
chipo chakapiwa na Mwali, asi nokuda konhu umwempela 
wakabuza pelyo naye wakalashilwa. 

Unshaji nji bhayibhili linotitondeja anesimba chini mawhi 
okunyepela akashingiswa chilichilwaniso chicho, kasa kasa 
mane satani wakanyepela ngilozi jokudenda namawhi koga, 
apana nshingo! kubhudilila kuko kungapasanyulwa namawhi 
awashala kuwilila woga. Shala kubhisa ose mawhi angakupalaja 
Mwali zwakakubambila. Dumula yose michili okupwanya mugole 
yelino lyoku dumula maketani, unesimba, SHINGISA! 

INDEBAMBELI YOKULEBA 
Mwali unogala munami, anditokonwa. apana mawhi ombengi 
angandilashila kule. Lyose iWhi lilondisungilila Kuna satani 
nama Simoni awe la dumula ngweno mu Zina lya Jesu,Amen. 
 
NDILA MBELI ULAYIJIKE 
1 Bakorinte 15:33

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi: Mbhawunuli 9-12; Song 1-2

Luka 11:1 (NAMBYA)
Kwakati Eli kunelimwe ibhazu enamata, paakapeja, umwe 
wabalayijwa babe wakati Kuna Iye: “She tilayijeni kunamata, 
sezwakata johani kulayija balayijwa babe.” 

Balayijwa belipasi po mulayijo wechi Juda bakabakazibila 
minamato yababetiwa mumazhuba anolemekejwa sabana 
Yom Kippur kana Sabata iliyo yakabigwa muchibanhu chabo, 
zunopamija kuchishamiso kuti bangakumbila Kuna iShe Jesu 
kuti kunonamatwa chini. Mukati mwechibalo yechi, ichokomende 
yomumpepo inoba pachena, gala nami.

Bhayibhili linoti tondeja nshaji nji Jesu esanu ata zwichenamiso 
zukulwana zumo muchivumilwano chipya, Unobonakala 
ezubhisa mukati mwabamwe echino namata. Batobeli 
pakabhuza kuti kunonamatwa chini, bakabebhuza kuti towana 
chini inshandulo nomunamato!

Ma Kristu manji nshaji yono, nokusowisisa kuti minamato 
wakatilwani, bakondeleja angati chini chisina nshingo, 
sokukumbilisa kana kukumbila Mwali ebatile chimwe chinu; 
munamato umfumbo uwo! Unoshingisa munamato kubumba 
nyika, kulebeleka bupenyu bubo noozo uchabona kubhudulila 
nshaji wose pawunonamata.

INDEBAMBELI YOKULEBA 
Ndilosimbija nesimba lyomunamato unotiwa mumpepo! Chose 
chandinoleba nasi mumunamato chichabumba bushe bwangu 
mukulalama, bupenyu bulokombolelwa, bupenyu bulobhudilila 
mundawu jose. Hallelujah!
 
NDILA MBELI ULAYIJIKE 
Jemusi 5:16

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi: lwimbo 3-8; Izaya 1:1-9

APANA NHULUME UCHIBONGO

Bwashanu, Gotonga 8

www.goodnewsdailydevotional.com

Bafilipi 1:7 (NAMBYA)
Chokomende kulokwelela kuti ndimuyeyele alo mose, 
nokuti ndinanamwi mumoyo wangu, nokuti pakusungwa 
kwangu, nomunshingo wangu wokutabilijila nokusimisa 
indebo imbuya, imwi mose munokobelana neChipiwo Cha 
Mwali chandakapiwa.

Pane chilebo chinoti, ‘Apana nhulume uchibongo, ekazumilila ega, 
unhulume wose chibazu chenyika.’ zungezha nechichenamiso 
kuti gapo lyakata ma miliyoni nama biliyoni bawunoziba zwizwalwa 
zwamazano abamwe, Mali kana ndangalilo. Dade bozhuzha Bill 
gates bakabanota belinebhizimisi yokumilila basungwa, amai 
bakabakabhudilila munezokutengesa bakashanisa mwanabo 
namatate alobhudilila eliwo anobumba milawu yemali kutila kuti 
ebhudilile nayiye mukunda konshaji.

Somwana waMwali, muli iyo ayitoba inokushalila kuti ubhudilile asi 
chipiwo chawunobhatisisa! Pawunowilila bulayiji nobutondejelo 
bonhu umwempela, unobezusungilila nezwiwanikwa nozupo 
zwalonyamula. awutokonelwa iwi, chipiwo neshe kuti ubhudilile 
zuyipo. Awutoba kabongo wi, uchibazu chenyika inokunga 
nenoto muchipiwo Cha Mwali INDEBO IMBUYA YENYIKA!

INDEBAMBELI YOKULEBA 
Anditoba chibongo mi, ndichibazu chenyika iwulwana ilonota, 
anditokonwa kana kukonelwa nokuti chipiwo chandilobhatisana 
nacho chinondikwana. Amen. 

NDILA MBELI ULAYIJIKE 
Johani 1:16

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi: Izaya 1:10-5:17

NDILOSHAMBIJIKA

Mugibelo, Gotonga 9

1 Johani 5:13 (NAMBYA)
Ndinomukwalila yozwi, mulodimbwa muzina 
lyomwananhulumyana waMwali, kuti muzibe kuti 
munanobupenyu businopela, nokuti mudimbwe muzina 
lyomwananhulumyana waMwali.

Zwilayijo zwinotitondeja kuti five kuswika ten kuva muzana 
kumalwaji ose makali anotabukila munduji, zuleba kuti ilopa 
liloswibha linota kuti induji yeyo iyabule mukulalama. Muna 
Kristu, Mwali bakakupa chibanga chokuba kumuli impya 
ilosupuka  kuva kumaketani alosunga yabo banogala mubushe 
bwenilima! kuba noluzibo kuti ndiwi Ani Kuna Kristu lunesimba 
kukunyamulila mubupenyu bulobhudilila sozwakubumba Iye.

Banhu bokudimbwa mubhayibhili sa mupositoli Johani 
bakabakazibikana nozu, mushule mwamakole gulu, unolebwa 
nabalayijwa nabadimbwi beti sa Johani unshambijiki! 
Mukukambija ukaziba kuti Mwali wakabumba ulani, ndipo 
maketani akakusunga nawo mbengi panotanga kumbwela. Nasi 
shala kulalama chokomende kuti ushambijike, apana malwaji 
kana kushayiwa kungwanisa kutobela lopa yelino!

INDEBAMBELI YOKULEBA  
Ndilosimbija, ndinti wemuli yaMwali, umbili wa Kristu. Lopa 
linchena lisinobola! Ndinolalama bupenyu bwakalulama akale 
ndinodimbwa muzina lyomwananhulumyana waMwali! Amen 
 
NDILA MBELI ULAYIJIKE 
2 Bakorinte 3:18

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 5:18-9:12

NGWENO NOKUKAMBIJA

Nsondo, Gotonga 10

Jimbo 84:11 (NAMBYA)
Nokuti iShe Mwali chitabiliso nenhibi yedu unopa lubhancho 
nolukujo; atoleka kuta chinu chibuyanana Kuna ibo banota 
zwakalulama.

Imbalo ipopezhulu inotitondeja kuti Mwali banopa lubhancho 
nolukujo kubana babo besinosisa chingaba chose, 
abatozutongesa nokukonwa kuko mumabhizimusi, kulobolana, 
kuchikolo kana bupenyu zwabo. Mubhuzo unoti, ini zwazhala 
polulimi mukulebeleka, makristu anodimbwa mubhayibhili 
beleba nemibalo muminato yabo, mulwisana na Mwali kuti neni 
makombolelo abo ebhatwa na satani?

zungaba sechichenamiso kuti satani ana simba lyokumisa 
makombolelo! Unongobhendesa bupenyu bubo kana iwi 
wonzhulila kuti engine. Yeya, Mwali wedu unkulwana kasa ega, 
egala munawi. Apana chinesimba kumbisa kuzhe kuko woga 
uzushalile.
 
Chose chipingo chawunoshangana nacho mukupota bupenyu 
Mwali bwalokubigila chingaboneke chisikopalajwa kupindila 
musimba lyo Mpepo Nchena unogala munawi nokuti tobeleja 
milawu ye bhayibhili. Apana kusunda kwama dimoni lunesimba 
kana kukwanisa kupalaja kushambijika kwe she mugole yelino 
lyoku dumula maketani! Mwali ajilobhata chose chibhodo chicho! 
Leba kuti chose chinu chibhodo chizhe Kunawi ngweno, pesina 
kujikwa!

INDEBAMBELI YOKULEBA 
Apana mazano ombengi angamisa Mwali zwakandibambila gole 
yelino. Andilekela umbengi etola zwangu nokulakamila nzila jije. 
Makombolelo angu amuzha NGWENO NOKUKAMBIJA mu Zina 
lya Jesu! Amen.
 
NDILA MBELI ULAYIJIKE 
Ezekiyeli12:28

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi: Izaya 9:13-13:16

LYEJA

Muvulo, Gotonga 11

BaEfeso 4:26-27 (NAMBYA)
Kana mukanyema, musichinye; kutila kuti zhuba lisimile 
Muna bukali. Musipe guluzhanje bugalo.

Zunope shungu akale zulizhele kuti ma Kristu manji balonyamula 
bupanduki bunanga sokunyema kana kamoyo kafupi besinoma 
belingisisa kuti chatisa matilo akadayi idimoni na. Kusozubuza 
kuva mukanyema kunopalaja bupenyu; usizuvumile kuti 
zukutonge kana kukwendesa bupenyu bubo. Kulokosha kuti 
uzibe musiyano wokusisa kana kulekeja zubhude! Banji banoti 
abajilonyema asi simba lyabo limupela bekabhata chikwili mukati. 
Pachikamu chikufila mukati, lamba kudyamijilwa nokunyema 
pendawo yolushanto nolunyalalo.

lukwalo lupopezhulu linotitondeja kuti pakuvumila nzondo, 
muhawu, kuzukuja, kana chose chingakukoneja kulebeleka 
usunga bupenyu bubo, unobevumila mbengi kungwina 
mubupenyu bubo esikotonga zunu zuzo zose. Usivumile 
kunyema kukupinde zhuba lose. Kuja kwakabeli kunyema zhilo 
nasi kushantilwa.

INDEBAMBELI YOKULEBA 
Kuja kwasika! Andingavumile kunyema kwazhilo, Viki yapela 
kana upi nshaji kundile mbeli kunelimwe zhuba! Ndashala 
bupenyu bokushantilwa nolunyalalo lwedenga mu Zina lya Jesu! 
Amen.

NDILA MBELI ULAYIJIKE 
Jemusi 1:20

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 13:17-19:10

CHIGABHA CHE TV

Bwabil i ,  Gotonga 12

BaKolose 2:6-7 (NAMBYA)
Mwakatambula Kristu; Jesu She ndiye unomukwendesa; 
jikani miji yenu Kuna Iye, mubakile Muna Iye, musime 
muluvumilo sokulayijwa kwenu, muzhaje bo lubokeso.

Wakababona na I TV yantolo? ilosiyana nama TV apo mazhubano 
amushinga, Tv antolo anolalama manawaya anosungililwa pazhe 
anopotota masayisayi. Pesina yozu zukalumatijwa nokumisa 
zubuyanana amutobona chinu muchabhiswa ! Somwana 
waMwali mulolumatijwa panayiye Dade, munolungisisa 
masayisayi enu nokubala iwi lilye mushingila bupenyu bwenu.

Kana nomwe nshaji unowa usichinoziba nzila, linga masayisayi 
awo. Ulochangamuka na mukulalama munzila ya Mwali? 
Gole yelino loku dumula maketani lingisisa masayisayi awo 
usikozubwiliza kutila kuti mubono uWe pobupenyu bubo 
unopenya!

INDEBAMBELI YOKULEBA 
Ndichagala ngakalumatila Kuna Mwali akale zwanoda kuti 
zutikane munani! anditowa ndikalashika kana masayisayi 
angu eligele zubuya ne Whi lya Mwali! Gole yelino masayisayi 
alolulama, Ndibweni mazano a Mwali mubupenyu bwangu 
ekalulama! Amen. 
 
NDILA MBELI ULAYIJIKE 
Johani 15:1

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 19:11-24:6

KUBIKWA MUPOTO YOKUKWEJWA

Bwatatu, Gotonga 13

Izaya 48:10 (NAMBYA)
Lingani, ndakamukwela mumoto usi Iwo wokubhika Siliva, 
koga ndamukwela nomoto wamasheto.

Kusimisa Isiliva nomoto kunowi kuchenesa. ponshaji yoyo, isiliva 
lisilolunga linobigwa mumoto unopisa kasa  lipisilwa mundilo yalo 
ilokwelela inobhata zusinodiwa ne kopa isinodiwa. Payinopiswa 
nsimbi jose jinotanga kupya jibhata moto akale jose jisinodiwa 
jinonda pasi muchindilo zusiya  siliva yashamba 

Nshaji nji badimbwi banji banokambija kulamwa masheto 
panobangwina mumabazu ose zunotisalo kukonwa kuziba kuti 
that mukati mwamasheto yawo banobeli muchino chokusimiswa 
siliva, kana isashangana nokupisa mupoto, uchalamba 
usakachena, kule nezwawunobakabambilwa. Lamba kulalama 
mulutyo hondo pajinomuka, apana ihondo nokukubukila, 
unobhuda ulinkulwana akale ulimbuya ukachenaka.

INDEBAMBELI YOKULEBA 
Umbengi umulwana ihondo yakalyiwa kale! zose 
zwandakashangana zwakandichenesa kuti ndibe Nchena 
ndanda wa Mwali,Amen. 

NDILA MBELI ULAYIJIKE 
1 Pita 1:6-7

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 24:7-28:22

UMUYEYA KUTI ULANI?
Bwachina, Gotonga 14

Zwichimbe 23:7 (NAMBYA)
Nokuti unemyoyo mibili; unoti kwauli: “ilya, inwa, hendu 
aatolebeleka nomyoyo wose

Sezo igwalo linoti “unoyeya kuti ulani” linoshingiswa kasa 
kulingila bamwe pasi mukulebelekisana kana munemimwe 
mishobo mukukwenda na She Jesu, nzila yawunolinga nayo 
ilokosha kulalama bupenyu bunabungwalo Mwali bwakada 
kunawi. lukwalo pezhulu lunotibuja kuti sokuyeya konhu 
mumoyo ndozwanolalama. Tanga kuyeya notho mubupenyu 
bubo, tanga kubhudulila mubupenyu, yeya uneshe ipopezhulu 
kunayizo zose zulolingana nobupenyu bubo akale mumwali 
bumomunawi. Pawunotanga kudimbwa mumpepo kunyama 
kuchatobela nesimba zugala munzila imwempela!           

Pawunolalama mukulebesa kwawakatiwa na Jesu awutobhatwa 
namalwaji okuzupotela kana kuyeya. Nshaji unozha unhu akati 
“Unoyeya kuti ulani” shandula uti, ‘ndindumuli wamaketani, 
ndimubhudilila munzila jose jangu, NDICHIBUMBA CHA MWALI!

INDEBAMBELI YOKULEBA 
Ndimi Iye Mwali wakati ndibe! Ndinozulinga sokuti Jesu 
unondilinga chini! Ndipopezhulu pombengi namazano awe,  
ndimilili waShe bakulwana bakokudenga – kukonwa akutowanika 
mundebo jangu  Muzina lya Jesu! Amen. 

NDILA MBELI ULAYIJIKE 
BaEfeso 2:10

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi Izaya 28:23-32:20

CHIIMO CHE SHUMBA
Bwashanu, Gotonga 15

Mateu 14:23 (NAMBYA)
Paakapeja kukonekana nabanhu, wakatana mudunhu eli 
ega kunonamata. Izhuba lyakomilila eli ega kunonamata.

Ayitoba nsiswa kuti mubushe bwemuka jeshango ku I shumba 
inogala pechibhula chopezhulu sa She wemuka. Unoziba 
na kuti shumba inopeja nshaji nji ili Lele? gumi nobushanu 
kuswika makumi mabili nezhuba inopejwa ililele, ilundika simba 
lyokuvwima busiku! Mulukwalo lupopezhulu tobona iShe Jesu 
besenga balayijwa babo kumba kuti benamate boga! Chiimo 
chomunamato yoyu chinoboneka pezwitiko nzunotobela. 
Paakapeja nshaji eli ega, Wakandila mbeli kunota chishamiso 
chikulwana IShe Jesu wakakwenda pezhulu pevula.

Somu Kristu kulokwekela kutola chiimo che shumba, kuwisisa 
kulokosha nokutola nshaji uzumusilija. Seshumba ipota simba 
nshaji ndevu zulokosha, unokwanisa kuchengeta simba Lilo 
ulishingise mukubumba bupenyu bubo kana ukadimbwa 
mumpepo, michelo ichatobela inobelinesimba  kunyinginya 
miduli yose yakabekutambuja, ndakabelamba but ngweno 
ndazubona

INDEBAMBELI YOKULEBA 
Pandinonamata mumpepo nasi, ndimuzumusilija akale, 
ndinolamba milawu yenyika isinoda kuti ndibhudilile mu Zina lya 
Jesu, Amen.
 
NDILA MBELI ULAYIJIKE 
Luka 18:1

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 33:1-37:29

KUNYALALA  AKUTOBHANCHA

Mugibelo, Gotonga 16

Maliko10:48 (NAMBYA)
Banhu banji bakati ngaanyalale; pakalepo wakashomeja 
kasa eti: “Mwananhulumyana wa Davidi ndiwileni iShe!”

Chishingiso chikulwana mbengi chanoshingisa kumbweja 
ma Kristu banhu banobuza kuti bekukombeleje. Kuna banji 
banachinango chokulwisa kukubuka Muna IShe kana kushinga 
belichimiso pakati papo nama kombolelo awo. Banoleba 
mawhi nanga saya “unodimbwa zose na zumomu bhayibhili,” 
kan “atoba zose zunoda Mwali, lalama pashoma” ‘unokwelela 
kushomeja nshaji wose munsondo na?’ mulukwalo pezhulu, 
ibhofu bhatemeo wakatambula kupola kupindila mukushandula 
kukwe mu Whi! kojoba wakabeli mukati mabanhu bakabeti 
umuta izhoba, Iye ajakanyalala!

Ma Kristo alonyalala anofa ekanyalala; kana tilimu chokomende 
chomumpepo KUNYALALA akutobhancha! Ma Kristo anasi 
amuluza makombolelo Mwali akabachengetela nokuti 
banokonwa kutondejela bubepo bwa Mwali mubupenyu 
bwabo nenzila yabanodabila nayo. Se bhofu bhatemeo, Mwali 
panobhuza lubhancho mumasheto mbeli kuko, usivumile banhu 
bedeleje kushomeja kuko! 

INDEBAMBELI YOKULEBA 
Anditoba mu Kristo ulonyalala. Kunyalala atoba lubhancho 
kunami! Ndinolebeleka kuchincha kwe simba mu Whi lya Mwali 
libe nemiji mubupenyu bwangu ngweno pandinolayila zunu 
zubuyanana zutikane munani nasi mu Zina lya Jesu!Amen.

NDILA MBELI ULAYIJIKE 
Izaya 55:6

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 37:30-40:31

KUBWILIZILA NDIKWA MWALI

Nsondo, Gotonga 17

BaRoma 12:18-19 (NAMBYA)
Kana zwitikana, zwimisileni kugalisana mulunyalo nabanhu 
bose. 19 Musikweje kubwilizila, imwi banodikana, koga 
siyani yozo kubukali bwa Mwali, nokuti kulokwalwa kuwhi; 
ngokwangu kubwilizila, ndimi untongi.’ Unodalo IShe.

Somu Kristo, Mwali unoda ulalame bupenyu busina 
kuyeya nokusopumulato, ma Kristo manji anozubiga 
muchino chokunyema nokusowanana bebwilizila kunabo 
bakabakolonganya. Kana uwanika muzunu zwakalezo, 
umungwina muzunu Mwali zwakati ngizuzwe! Kunshingo uwo 
sozwanokwelanisa nozumwe zunokushupa, kulalama bupenyu 
bolunyalalo lwaakabuza kupindila mukufa Kukwe noku mukato.

lukwalo pezhulu lunoti, kubwilizila ndikwa Mwali! Kose kulwiswa 
kombengi kwatumwa kuzhokupalaja atoba kuti akuna isimba 
kukukubaja koga kuchama mbeli kwa Mwali. Kuva nasi shala 
kubiga kumbali zukwili, ugale mulunyalalo Mwali Iye uchabwilizila 
zose zwawakalashikilwa.

INDEBAMBELI YOKULEBA 
Anditoyeya zwichemo zwakapinda kana zupo present! Ndinogala 
mulunyalalo lwa Mwali linondivumila kulinga banhu mushule 
bandakaba pambanisila. Amen.
 
NDILA MBELI ULAYIJIKE 
Johani 16:33

MAZHUBA 365 G OKUKWIKWIJA KUBALA BHAYIBHILI 
Imbalo Iye yanasi : Izaya 41-44

MAMILILO OKUZHE

Muvulo, Gotonga 18

Maliko 4:38-39 (NAMBYA)
Koga Iye wakaba Ali mushule, mubwato eli elilele. Bakomusa, 
bakati kwaali: “Ndayiji, amubweni kuti talebofa?” 39 
Wakamuka, akanyalaja ibhepo, akati kugungwa: “nyalala 
ugajikane!” Ibhepo likanyalala, kujikama kukulwana kukaba 
yopo.

Chinu chinoshupa chisinozibikana pachimile munyikaictable, 
kuzhe kunochincha kuva kupisa kusiko tonola, ivula ine 
kana ilekeje zuchincha alo nonshaji mfupi! Kunofanana, 
OKUKWIKWIJA a pakati pozunotikana zwatinoshangana 
mukulalama zulowanda. Ma Kristo manji anopambanisa 
zwinokwendelana kuda kulinganisa zunobashupa nolushanto. 
Banolingila lunyalalo lube chibazu chabo kana bank lavuma. 
yozu zukokule nechokomende.

Sokuleba kwe Whi, azutoshandula mamililo echiimo chawuli, 
kunga na kana kubaala, azutokwelela kukuzibila lunshanti 
nolunyalalo. Panakunyalala kunopiwa namwali kunowilijisa 
ibhepo lilokukombeleja. Linga mufananijo wa She wedu Jesu, 
Wakazulalisa mulunyalalo pebhepo lakabeda kubabulaya! 
Mamililo ekuzhe kwawuli alichini nasi? Kungabani, usileke 
ikukolonganyila lunyalalo!

INDEBAMBELI YOKULEBA 
Anditotya zunotikana kunami. Kojoba kube chini nasi mamililo 
ekuzhe omumpepo kuti amutini, anditotya mazano ombengi 
asinobhudilila. Kuchaba nolunyalalo mubupenyu bwangu mu 
Zina lya Jesu! Amen

NDILA MBELI ULAYIJIKE 
Habakkuk 3:17-18

MAZHUBA 365 OKUKWIKWIJA KUBALA BHAYIBHILI 
Imbalo Iye yanasi : Izaya 45-49

KUSWIBILIJA KWECHI CHINA

Bwabil i  ,  Gotonga 19

Mishingo 17:11 (NAMBYA)
Yabo ba Juda bakalulama Kuna yabo bokuTesalonika, 
bakatambula iWhi nomwoyo wose, bezhuka makwalo 
izhuba nezhuba kunobona kuti zwabaluleba zwaluba 
zwechokomende,

Kuswibilija komu china muzano wabana yopo banozana 
banogala muzila kana muzila ulozyunguluka akale besenga 
indebo nokuswibilija kuva kunhu wotanga zunda unotobela.  
Unshaji ndebo payinoswika kopejeleja, inokusekesa nokuchincha 
nokuti mamwe mawhi atobawikana zwibuyanana kana kuleswa. 
Munyika izhele bamilili balosiyanasiyana banaluzibo, bachenjeli, 
bulayiji bebhayibhili nezwchinamato, nabamwe balosiyanasiyana 
balozibikana muchiyobo, zulelu kuwana inyaya yeWhi lya 
Mwali ikashanduka kana yachinchwa zukwendelana ndawu 
yawayiwanila kana chilongo icho chayibuza!

Nokuwanda kwemilawu yemanyepwa, kana ukasolingisisa zunu 
zwawumulya, unoba pachena kulwiswa nombengi. Lukwalo 
lupopezhulu lunotibuja kuti ma Bheriyeni bakabelingisisa 
makwalo MAZHUBA OSE kuti bebone zwabelebwa na Pawulo 
ichokomemde na! Banji banota benyamula ma bhayibhili abo 
sokushupwa akale banobona zwilinani kubimba namawhi omwe 
nhu besalinga mu Whi lyaMwali. Shala kulayijwa mu bhayibhili 
chibe chotanga mubupenyu bubo nasi!

INDEBAMBELI YOKULEBA 
Kuva nasi, ndichakubuka ndimila muluzibo lweWhi lyaMwali. 
Andingalashwe nomulawu wamanyepwa, mawhi mabi anozha 
kopanga musindo mubupenyu bwangu. Ndilokombolelwa 
kupindilila ilinshandulo! Amen.

NDILA MBELI ULAYIJIKE
2 BaTimoti 3:16-17

MAZHUBA OKUKWIKWIJA KUBALA BHAYIBHILI
Imbalo iyo yanasi: Izaya 50-54



53

BAMILILI BA KRISTO 
BANOKWENDA NECHILEMELA

Bwatatu, Gotonga 20

2 BaKorinte 5:20 (NAMBYA)
Nokudalo isu tibatumwi ba Kristo, zunova kuti Mwali 
unomukumbila nezwokubhawunula kwedu; muwhanane na 
Mwali.

Unolimuka na kuti somwana wa Mwali, atoba Mpepo Uwe 
chete wawulonyamula mukati, asi ulonyamula chiimo chedenga 
pose pawunonda? Yozu zunova kuti, kunayizo zose zulayijo 
zwawuli kana zwawumulayijwa, awugimushinga nemilawu 
inokwendelana nenoshingiswa nabamwe, asi nzila yokushinga 
isili yenyika yopasi, nzila yokudenga! Kuleswa kwawunota 
kuzulinga namesho enyika yayinokulinga nayo kupinda Mwali 
zwanoda ube!

Kana ukalimuka nozwawunokwekela kuta somilili wechiimo 
Chiche, umilili wa Kristo, unokwelela kukwenda nechilemela. 
Panachinu chinozha nonshingo. Unsholo ukanyamulwa; 
mapi ekakwelana nenhambo, Unolebelekela Mwali! Apana 
bubi bungabhate ndomo womilili wedenga, kunyama akumo, 
manyawi ombili atowiwa, koga, bupenyu bunolemekejwa 
nokululama. Nshaji pawaka tambula Mwali mubupenyu  bubo, 
mwakapambulwa kunyika yeyi mukashalwa. Umilili wedenga, 
iWhi lyaMwali likwenda, Kwenda nechilemela muzhuba lilyo 
nasi.

INDEBAMBELI YOKULEBA 
Ndimilili wa Mwali. Kana banhu bendibona, babweni Kristo 
emunkwenda; zose zunoshoba mi zunotondeja Iye! Ndilonyamula 
kushambijika, nozo ndinokweda nechilemela mu Zina lya Jesu! 

NDILA MBELI ULAYIJIKE
1 Pita 2:9

MAZHUBA 365 OKUKWIKWIJA KUBALA BHAYIBHILI
Imbalo Iyo yanasi: Izaya 55:1-60:9

KUPA KUNOBUZA NSHANDULO

Bwachina , Gotonga  21

2 BaKorinte 9:6 (NAMBYA)
Isimiso heli, yoyo unobyala zwishoma uchavuna zwishoma, 
koga Yoyo unobyala zwinji unovuna zwinji.

Unsholo wenyaya yanasi ungezha sechichenamo kunawhi, sa 
makristo nyika yose bakalangalila nshaji unji banopa bekalingilila 
kuwana ndalama inji asi apana chabakawana. Nokudalo, atoba 
iyo Nyaya! Kupa kuko kugala kukupa nshandulo sokubimbisa 
kwe Whi lya Mwali. Lusheto  lwatiwana mu gubungano ndilokuti 
banhu banolyijana makombolelo ilimichelo yendalama bapeja 
kubyala kana kupa!

Kojoba ukatambula makombolelo yawo pezhulu pokupa kuko, 
wakaziba chini kuti pakaswika chigula kunshingo kwenu izina 
lilyo alijakabekwelela kuba mukati mwabo bakagumulwa, 
kana kuti mbili uwho awujakabekwelela kunangwa namalwaji 
akangwina munyika kana ibazu lyenu? Bhayibhili linotibuja muna 
zwichimbe 21:18 babi bachaba chipilo chabakalulama, zulebani, 
nokupa kwawunota, kana kwabelinechibi chabatumwa kopalaja 
bakalulama, Mwali unopila bupenyu bwababi pendawu iyo! Nasi, 
layijika kulimuka nzila jinji Mwali jangashale kulipa kupa kuko! 

INDEBAMBELI YOKULEBA
Ndinopa ndakashantilwa! Ndinoziba pandinopa kuna Mwali, 
ndichagala ndamilila nshandulo isili ndalama chete, asi 
mubupenyu bwangu bose, kungaba kulalama, lunyalalo kana 
kumwe bo! Amen.

NDILA MBELI ULAYIJIKE
Zwichimbe 21:18

MAZHUBA 365 OKUKWIKWIJA KUBALA BHAYIBHILI
Imbalo Iyo yanasi: Izaya 60:10-65:25



55

MUZINA LYA ISHE

Bwashanu , Gotonga  22

BaKolose 3:17 (NAMBYA)
Zwamunota, kana namawhi kana nezwito, zwiteni zwose 
muzina LyaShe Jesu, muboka Mwali tate nomuna Iye.

Ini zwata Pawulo kumagumo okubhawunulu kukwe 
wakalebeleka mawhi ananga saya ndapeja njiijano wangu, 
ndakalwana ihondo imbuya, nechisimiso mukuti iye wapeja 
nshingo uwe? Lukwalo lupopezhulu lunotipa kulingisisa kubuya 
mundangalilo jije. Pawulo wakata zose muzina lya Jesu! Kojoba 
kungaboneka sofana timuvumilana, ma Kristo manji abatoshinga 
muchokomende yechi!

Ungaleba nechisimiso kuti chimukusundayija kuti ude mishingo 
ndichokuti ndalama ishingile mubushe? Muchokomende 
ungaleba na chinangwa chicho chokuda imota impya ngichokuti 
utubule kuta mishingo ya Mwali Minji? Zungana zwawunota 
mubupenyu uda kushantisa Mwali? Langalila kuwanda 
kwenshandulo jawungabhudise kana wapila zose mubupenyu 
bubo kuna Iye nasi! Unoshoba denga lingwinile nokuta zose 
musimba lye Zina lya Mwali! 

INDEBAMBELI YOKULEBA
Zose zwandinota zumomuzina lya IShe Jesu. Kubakwangu kose 
kulopelela pakushantisa Mwali akale ndinoboka kunaiye kundipa 
bupenyu mazhuba ose. Ndichashingisa bwakalebu bupenyu 
kunkuja Iye muZina lya JesuEverything! Amen. 

NDILA MBELI ULAYIJIKE
BaFilipi 2:9-11

MAZHUBA 365  OKUKWIKWIJA KUBALA BHAYIBHILI 
Imbalo Iyo yanasi: Izaya 66; Jelemiya 1:1-2:25

APANA CHILOSHAYIKWA, 
APANA CHILOVUNIKA

Mugibelo , Gotonga 23

baKolose 1:13-14 (NAMBYA)
Ibo bakatisunungula mumasimba enhilima, bakatifulusila 
mubushe bo Mwananhulumyana wabo unodikanwa; 14 
Muna iye ndimo mwatinowana limunulo nolulekejelo 
lwoluchinyo lwedu.

Banhu ba Mwali banji bachilonyamula kulemelwa noluchinyo 
lwabakata mushule besanu batambula Kristo sa iShe nonchiji 
wabo. Balonyamula mutongo wabalozupa ibo wezwa ntolo. 
Banoyeya zunotikana shule kokuchinya zunogalilatu koga 
yozu azutondila mbeli ku chokomende! Wakabuzwa mubushe 
bo Mwananhulumyana uWhe unodikana kasa, bugalo busina 
chawunoshayiwa kana chilovunika, ulosupulwa kuva mumazano 
nemichili yombengi!

Kristo wakezha konancha zose mubupenyu bubo, zose 
zwabakashandikila azutoshala asi kutobela nesimba Mwali 
lyakabiga munawi! Awutonyiwa; wakazwalwa ulinchanchu. 
Buda nasi nokuwisisa kuzhele kuti zwantolo apana zwakunota 
kumangwana iyo. Wasupulwa kuva munhilima yawabeli, boka 
Mwali nozwakapinda! 

INDEBAMBELI YOKULEBA
Apana chiloshayikwa kana kuvunika mubupenyu bwangu! 
Ndabuzwa mubushe bwa Mwali. Yose michili ichilobhatilila 
kunami nombengi mugole yelino lokudumula michili, adumulwa 
zwachose muZina lya Jesu! Amen. 

NDILA MBELI ULAYIJIKE
2 BaKorinte 5:17

MAZHUBA 365 OKUKWIKWIJA KUBALA BHAYIBHILI 
Imbalo Iyo yanasi: Jelemiya 2:26-5:19

BUSHANTILI BWE IJIPITI

Nsondo, gotonga 24

Hebhelu 11:25-26 (NAMBYA)
Ekwemuja kuzwishalila bupenyu bwojiijwa pamwe 
nabanhu baMwali kupinda kushantila luchinyo konshaji 
unshomanana. 26 wakati mukuyeya kukwe: kujiijwa pezhulu 
paMesiya kunokwemuja kupinda bukozha bwose, bwoku 
ijipiti, nokuti Wakaba akalindila kupiwa mashabo.

Inyaya ya Mozesi nyika yose inoyitola ulinkwejaniso unoshamisa 
kuti Mwali unobiga pachena isimba liLye kupindila munhu etila 
lukujo lulwe. Banji zwabasinolimuka kuti kukosha kwenyaya 
yeyi,ulinkwejaniso mbodo kuti chini kana washala kukulamba 
bufumi bonshaji mfupi bwenyika, Mwali angakushisa 
nesimba mubushe Bubwe. Mozesi esanu abhuda mu ijipiti, 
wakabakabhata chigalo nechimo chinolema chakabeli 
chikulwana, chinolemekejwa munyika yose, ijipiti yantolo! 
Kuzhe kozo, bhayibhili linopandulula kuti kushantila luchinyo. 
Yeya kuti bufumi busina Mwali apana zupo! Mozesi wakabutola 
sechituko nokuda kwa Kristo bukozha bukulwana kupinda 
ndalama yose ye ijipiti, dayamoni,  banota bunhizha, ne simba 
lye ijipiti. Somu Kristo siya bushantili bwenyika kushule uwane 
bupenyu businopela muna Kristo Jesu-yozu zunachilemela 
chikulwana.  

INDEBAMBELI YOKULEBA
Lushanto lwenyika yeyi abutoba bwandilolingilila mubupenyu. 
Fumo ne chiimo azutoleba chinu kana Mwali besimo mukati. 
Koga, ndinolebambeli kuti kuva nasi, bupenyu bwangu 
bulolingana kasa nobushe bwedenga muZina lya Jesu! Amen. 

NDILA MBELI ULAYIJIKE
BaRoma 12:2

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 5:20-8:22

UWHILILE KANA ELEBELEKA

Muvulo , Gotonga 25

Johani 10:4-5 (NAMBYA)
Paanojibhisa imhwzi jije jose, unokwenda mbeli kwajo, 
imhwizi jikontobela, nokuti jinoziba iwhi lilye. 5 koga, mwezi 
ajitountobela, koga jinountizha nokuti ajitonziba.  

Chitiko chimwempela chilokosha chawunokwelela kuba 
nacho somwana wa Mwali isimba lyoku ziba kupambulanya 
iWhi lyonkwendi nelyontumwa waMwali mubupenyu bubo! 
Bhayibhili linotibuja zubuyanana kuti yoyu nkwendi atoba nhu 
wawusinoziba; unhu Mwali wasatuma mubupenyu bubo wasidi 
kuti mushangane! Kukonwa kwama Kristo mamiliyoni nyika yose 
kushaka banaluzibo kuti belebe nsiswa iyo , koga iWhi linoleba 
kuti Mwali bachashingisa iWhi lyabatuma kunawi usili nkwendi 
kokubuja indebambeli yakatulika pobupenyu bubo.

Kushaluja iWhi lilye kulelu! Pawunobumba bulyijani naMwali 
mukunamata nokukwendesana naye, unosika pakuzibila iWhi 
lilye. Nozo azunanshingo kuti iwhi lyonkwendi wawamangana; 
unobeline simba lyokulibhata kova utizha. Layijika kukweja zose 
zunolebelekwa kunawi, pezhulu papo akale nawhi elwisana 
neWhi lyaMwali. 

INDEBAMBELI YOKULEBA
Ndilozhajwa neWhi lya Dade. Anditolasha naabo Mwali 
basakatuma kunami. Kuva nasi, ndichakweja ose mawhi 
anolebelekwa pezhulu pangu kana kunami neWhi lyaMwali. 
Amen. 

NDILA MBELI ULAYIJIKE
Johani 10:27

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 9-12

KUBUMBWA ZWANDINODA

Bwabil i  ,  Gotonga 26

Hebhelu 11:3 (NAMBYA)
Nokudimbwa towisisa kuti inyika yakabumbwa newhi 
LyaMwali, zwinova kuti zwinoboneka zwakava muna 
zwisinoboneka.

Lukwalo lwanasi lupopati kwamakwalo apopachena muchi Kristo 
chose asi banji abatoziba zunolebwa nalo. Inotitondeja kuti 
kudimbwa kupopasi kubumba bupenyu bubo! Iwhi kubumbwa 
linova muchi giriki, karatizo zuleba kuti kupeja kana kubumba, 
kulungisa chibwilile muchakabeli chilichipya! Sama Kristo 
kupindila mukudimbwa, unesimba lyokubumba bupya bupenyu 
bubo nesimba iWhi lyaMwali zwalilo nyamula!

Pana chiimo wose mwana waMwali chanolalama, pawunolalama 
bupenyu bulosiyana nobwakalongwa naMwali, tanga kubumba 
inyika iyo sozwawunoda! Lamba kuvuma zwawuli nasi, wapiwa 
isimba lisinobhuzwa kuti ukolole zose zuzo nasi, ndiwi mbumbi 
wobupenyu bubo, tanga kukolola bupenyu sozwawunoda! 

INDEBAMBELI YOKULEBA
Kudimbwa kwakashingiswa kubumba inyika kumo munami. 
Nesimba yeli lokukolola inyika yangu, ndinolebambeli kuchincha 
munayizo zose zusijilolulama mukuda kwaMwali mubupenyu 
bwangu muZina lya Jesu! Amen. 

NDILA MBELI ULAYIJIKE
Hebhelu 11:1

MMAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 13:1-16:9

APANA DENGA LINGAMISA 
KUBHULILA KWANGU

Bwatatu , Gotonga 27

BaFilipi 4:13 (NAMBYA)
Ndinota zose kupindila muna Kristo unondisimisa.

Kana wabiga zose mukati munawi zulokwalwa muWhi lyaMwali 
chibi kukonwa! Azutovumilwa kuti upelele muchiimo chabanhu 
iwi uziba kuti Mwali balokubambilani. Chibi chimwempela 
chilobhata banhu beshantilwa mukushayiwa, kulamba bepa 
lulekelelo nechiimo chabo mubupenyu!

Kuleba yozu “unzhuzha yondiya akandipa ndalama yangu, 
ngana ndisimo muchimo yechi” kana “ ngana nukaji yondiya 
esakakwiba ndalama yangu, bhizimisi yangu ngana ikokule.” 
Asi kunawi unobona angati lulekelelo lunansholo, umulasha 
bupenyu nechiimo nemali ilokweletwa! Kupambanisa kwabamwe 
muchiimo yechi abutokwelela kukubhatilija kubupenyu bubuya. 
Angashandule kuta kwabanhu, asi unoshandula matilo awo 
kwabali. Unkolokoto umomunawi, unkulwana kupinda bose 
kana chose chinokubwiliza mushule.
  
Mwali unazunji mugombana zwizo, apana chingakumis akana 
angakumisa, apana ma ceiling pokubhulila kuko!  

INDEBAMBELI YOKULEBA
Ndilobhudilila kojoba ni! Andineni kuti bangana matenga 
ebekwejwa kubigwa nabamwe; ndimuvala ose nasi! Lukujo kuna 
Mwali. Amen.

NDILA MBELI ULAYIJIKE
Jimbo  1:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 16:10-20:18

ANDITOMPA BUGALO

Bwachina , Gotonga 28

2 BaKorinte 2:11 (NAMBYA)
Kujine satani esinotikubukila, nokuti tinobuziba butali 
bubwe.

Zungezha chilichichenamiso kuziba kuti ne bhayibhili, satani 
anesimba pezhulu papo, apana! Isimba lyanozha nalo 
mubupenyu bubokuti iwi wakonzhulila ngumba munawi. Ma 
Kristo manji atonanzelela kuti Kangana bonzhulila nezhuba kuti 
engwine nozunu zutukutuku chet namawhi abo abanolebeleka, 
nokutambula zunu Mwali zwasina kubapa. 

Unkwejaniso hoyu, Kangana kawabuja malwaji kuti ebhude 
munawi usanu wenda kuchibhadela? Kangana pawakabuja 
bhizimisi iyo kuti ikwende mushe ite mali usanu wenda 
kunobuja bamwe kukonelwa?mubweni bakulu naba kazwaji, 
pawunotambula nzila ja dyabhulosi pezhulu pozunu zuzo 
unomisa makombolelo. Kana zwinu azitobekwenda zubuyanana, 
lebeleka iWhi lyaMwali nokukambija. Usipe dyabhulosi nshaji 
ekubuje zuzwe azutoshinga. Kana nsholo wotanga kulwaja, 
kuzhe kokuti ulabukile mukabati, lebeleka iWhi pezhulu ponsholo 
yoyo akale nangatila ulebeleka kuswika wenda.

Chilayijo chilokosha chimwempela chawuchalayilwa kuti usipe 
satani bugalo! Tanga ngweno.

INDEBAMBELI YOKULEBA
Ndalamba kupa dyabhulosi bugalo kuti eshinge munami! Kojoba 
umbili, imuli, bhizimisi, zwilayijo kana zumwe bo. Ndinoleba noku 
layila kuluilama muzunu  zose zunoshoba imi akale zwangu 
muZina lya Jesu! Amen. 

NDILA MBELI ULAYIJIKE
1 Pita 5:8-9

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 21-24

CHIPIWO CHINOPAMIJA CHIIMO

Bwashanu , Gotonga 29

Jemusi 4:6 (NAMBYA)
Koga iye unaneshekasa kwatili, sezwilokwalwa kuwhi: 
“Mwali unonyenyeja banoshiya, koga unopa chipiwo chiche 
kuna ibo banozwininipisa.”

Apana lukwalo mubhayibhili lunoleba kuti unokubuka muluponcho! 
Asi, iwhi linotibhudila pachena kuti unopiwa Chipiwo chinji! Tola 
yozu, chintolo chinotengesa kulya chinachikafu chilokwana 
nabashingi kuti bebhikile batengi bali 200 nezhuba. Bhizimisi 
imile nokuti banobhata zubhodo mali jabo. Asi banota chini 
kana busiku kwezha batengi 1000 mazhuba ose? Besakubusa 
chintolo chabo, kupamija bashingi, kana kupamija chikafu nokuti 
bhizimisi ingambwela ndendaba yokulabuka. Mashupeko atoba 
batengi, kushayiwa ngumba hulwana ingabakwana.

Mukufanana ma Kristo anokumbila ma kombolelo manji ingaba 
ndalama, chikolo, kulobolana, besina Chipiwo chinodikana 
kubanyamula. Chipiwo chnoshinga kupamija bugalo, sechintolo 
chikubuswe kuti kukwane batengi banji, tinokubuka muChipiwo 
tiwane makombolelo manji! Bhayibhili linotibuja kuti Kristo 
wakakobela ntolo chipiwo kuma kristo ose, asi awugala 
mwakalemo ,unonyamuka undambeli mu chipiwo. Unowana 
yozwi nokukubuka mu Whi. (2 pita 3:18)inotibuja kuti tikubuke 
mu chipiwo. Ngwina mu Whi ubone chipiwo chikubusa bugalo!

INDEBAMBELI YOKULEBA
Bugalo bwangu bwakubuka kupindila mu chipiwo! Ndilobhudilila 
kunayizo zose zwandinota. Ne chipiwo ndapangwa 
mukubhudilila. Anditokonwa muzina lya Jesu! Amen.

NDILA MBELI ULAYIJIKE
BaEfeso 4:7

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 25-27

MUSILIJA UMPEPO UWO

Mugibelo , Gotonga 30

BaRoma 8:26 (NAMBYA)
Nompepo unozha kotibhancha mubulelu bwedu; nokuti 
kana tisinotubula kushala mawhi okuti tinamate zwanana, 
uMpepo nokwawo unolungulula chililikijo chedu nenzila 
isinobigwa mumawhi.

Umbili uwo wenyama atobawi womene, unooshinga sengumba. 
Unhu wompepo akale apana unobona unhu umomukati kuzhe 
kwaMwali! Imwenzila yokumusilija Mpepo uwo kundela musimba 
lyendimi! Makristo manji anokwendelana nowunomusa ingolo 
kova esiya enda zwe; ingolo yeyo ingendapi? Inshandulo kuti 
apana! Ndingati, kana wamusa ingolo ukayisiya iduma  uasatoba 
kumamafuta, unobebulaya ibhatili. Zunokwendelana, kumusilija 
mpepo atoba kunamata kamwempela koga ubwilila kunota 
zwawabeta, unondila mbeli kuswikila kumusilijika kwavuma!

Mukumusilija mpepo uwho, unobebumba bugalo buchatanga 
kuta unhu womukati etange kutonga umbili uwho. Uchaziba kuti 
mpepo ngweno wamusilijika pawunobona mabonelo aMwali. 
Unotanga kubona bamwe nezhisho lyoludo akale maketani 
atoma anongodumuka kana ludo lyangwina munawhi. Kuva 
nasi, tanga kuta kuti unolebeleka indimi nshaji nji-ponshaji yoyo 
ndipo pawunomusilija umpepo uwho! 

INDEBAMBELI YOKULEBA
Umbili wangu chipande changu. Ndinhu womumpepo unoshinga 
muludo. Pandinonamata mundimi ngweno, ndimumusilija 
umpepo akale nozo, ndinochincha inyika yangu kububhodo 
muZina lya Jesu, Amen. 

NDILA MBELI ULAYIJIKE
Luka 18:1

MAZHUBA 365 OKUKWIKWIJA KUBALA IBHAYIBHILI
Imbalo iyo yanasi: Jelemiya 28:1-31:20

BUPENYU BWANGU BULOSIYANA

Nsondo , Gotonga 31

1 Johani 5:13 (NAMBYA)
Ndinomukwalila yozwu imwi munodimbwa muzina 
lyomwananhulumyana waMwali, kuti muzibe kuti 
munanobupenyu businopela.

Awutobipilwa na kuti ma Kristo manji abajaka layijwa kuti 
balonyamula bupenyu businopela? Banji bakalalama bupenyu 
bwabo bose besinoziba chibimbiso yechi kuva kuna Mwali 
zunda kubana Babe asi yabo bakazuwa, banoyeya kuti zunoleba 
bupenyu mushule kokushayika. Inhi kuti mu Kristo elwale bulwaji 
bwe kensa, inhi kuti beshayike nokuda kwamalwaji mumbili 
mwabo? Lukwalo lopezhulu lunotibuja kuti Mwali bakapa yabo 
banobadimbwa bupenyu bulosiyana, bupenyu businopela! 
Bupenyu bwawunanabo bulosiyana kasa naabo bachinolalama 
munyika ye nhilima.

Bhayibhili linotibuja kuti kana uMpepo uWhe wakamusa 
Jesu kubafi unogala munawhi, uChapa bupenyu kumibili 
yenu yenyama! Uchizwalwa chipya kuna Kristo, usivumile 
kunyepelwa kudimbwa kuzunu zunanga malwaji, kana Nyaya 
jombili ndikokulalama mubupenyu, bupenyu bubo bulosiyana!

INDEBAMBELI YOKULEBA
Bupenyu bwandilonyamula bulosiyana nobwaabo bomunyika! 
Malwaji ana pokubhatilila munami! Unshaji pandakatambula Jesu 
sa iShe nonchiji ndakapiwa bupenyu bulosiyana. Ndinokwende 
muchokomende yelo! Amen. 

NDILA MBELI ULAYIJIKE
BaRoma 8:11

MAZHUBA 365 OKUKWIKWIJA KUBALA IBHAYIBHILI
Imbalo iyo yanasi: Jelemiya 31:21-33:26

NYALALA

Muvulo , Mbujana 1

Mbhaunuli 5:2 (NAMBYA) 
Leka kulebeleka nokukambijisa; usikambije kulebeleka 
mbeli kwaMwali, nokuti mwali wikwo kudenga, iwi pasi 
yopano, nokudalo mawhi awo ebe mashoma.

Pana chilebo: “kuwilijila akutolashisa.” Mubupo bukulwana, 
mawhi anotalwa, anechinangwa, akale mashoma. Batezi, 
batungamili nabo bamomubutongi banokoshesa mawhi 
mashoma nokuti iwhi limwempela linachilemela. Mumpepo, 
apana musiyano. Kulebeleka kasa kunopeja isimba lyompepo. 
Bhiyibhili linoti chenjeja kuti mumawhi manji, kuchinya 
kunoswika. Banhu banachilemela banota zukulwana namawhi 
mashoma nokuti banowisisa kuti simba linobhiswa kupindila 
mukulebeleka. Kuchengeta isimba,lebeleka zwilokwelela 
nezwilokosha kubanowilila, nawhi.

Nasi, linda mawhi awho solukozha. Dumula michili yamawhi 
asinanshingo. Usilebeleke Selema kana kushandula 
panazwinomuka. Kana ulimumunamato kana kulebeleka 
nechiimo chibi, lebeleka nechinangwa, udimbwa kuti mawhi 
awho mungomo wesimba lyakashambijika. Tondeja usanu 
walebeleka, ubimba kuti indebo iyo ilolumatijwa nokudimbwa. 
Kweja kuzwibhisa, uziba kuti kuwilijila kune simba inji kupinda 
luzha.

INDEBAMBELI YOKULEBA
Ndinoleba nokulayila kuti mawhi angu alotalwa, nechinangwa, 
akale alosimiswa nobutongi bwakashambijika. Indebo yangu 
inobhisa isimba, inozhula mikoba, akale ibuza kubhudilila. 
Ndinolamba kulashe simba nendebo jisina nshingo. Mawhi angu 
mashoma elinesimba. Amen.

NDILA MBELI ULAYIJIKE
Zwichimbe  10:19 

MAZHUBA 365 OKUKWIKWIJA KUBALA BHAYIBHILI
Umbalo wanasi: Jelemiya 34-36

DUMULA MICHILI YOKUSHANGANISA

Bwabil i  ,  Mbujana 2

Maliko 7:13 (NAMBYA)
Munotolela iWhi lyaMwali isimba nebhatuko lyenu 
lyamwakalondota; nezwinhu zwinjizwakadalo munozwita.

Unozwalwa newhi lisinofa, iWhi lyobungwalo bwaMwali 
(1 Pita 1:23). Umpepo umbuya unogala munamwi, 
wakabumbwa munkwejaniso ulolulama, Mwali usinotalilwa. 
Asi, kushanganisa kumulwisa kumubulaya kushambijika yoku, 
kuta zwakabigwa naMwali munawi zwisishinge. Kushanganisa 
umbulayi usinoboneka, ulimaja zwinotikana akale uta banhu 
popezhuluzhulu bekwalane nabapopasi. Mijimu, kugalika, 
nokuyeya kufupi kunopeja simba lyeWhi lyaMwali munawi. 
Ukatambula kushanganisa, unobhisa bubhodo bokuzwalwa 
muna Kristo!

Lamba kubapakatinopakati! Limuka kushanganisa semichili 
imuda kukubhata ukasungwa mubwana bwabapo pasi. Zwose 
zwizo, mawhi, zwido nemiyeyo zwakapangilwa kutondeja 
bungwalo. Unendangalilo ja Kristo, akale iwhi linokutuma 
kulingana nezwinu zwilongwala (BaFilipi 4:8). Nyamula bunhu 
bubo. Lebeleka, yeya, usikota nokungwala ko Mbumbi uwho!

INDEBAMBELI YOKULEBA
Ndinoleba nokulayila kuti anditokwendelana nokushanganisa! 
UMpepo wokungwala munami unolamba kudelejwa. Ndadumula 
kuva mukumiswa kose  akale ndokwenda mubuMwali buzhele 
buloshambijika! Amen.
 
NDILA MBELI ULAYIJIKE
baFilipi 4:8 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 37:1-41:10

NYAMUKA UKWABILIJE MATEZI!

Bwatatu , Mbujana 3

Izaya 60:3 (NAMBYA)
Induji jose jinoozha kuchimuniko chicho, namatezi anoozha 
kukupenya kuko.

Kunancha munopinda kushinga nesimba; kulochenje, 
kulobhatisisa kuta nokuma mubungwalo. Bubhodo 
bunopambulanya yabo banosheta munhilima kuva kunayabo 
bamunyamuka mukukosha. iWhi lyati batezi, banabufumi 
banesimba lyokuta, banozha mukunyamuka kuko. koga kuti 
yezwi zwitikane, unokwelela kunyamuka tangwa! Kunyamuka 
kuko insimbi inokweba jimwe nsimbi inokakata bufumi. Masimbe, 
basinobhatilila, nabanopa lulekelelo banosala munhilima, koga 
banonancha banoma muchimuniko chomwenya. 

Igole lilo lokunyamuka! Lamba kusindamijwa pasi nemichilii 
yokutya, busimbe, kusobimba. Pamija bunhizha bubo, loja 
luzibo lulo, koga baka bhizimisi iyo nobungwalo. Kana kulayijwa 
kudikana, byala mwakalemo. Kana mazano mapya edikana, 
abige. Chose chinodikana kuti unyamuke, NYAMUKA! Chinano 
chopezhulu chilokumilila, koga nezwo kunozha kushanganiswa 
kuloshambijika, ishe nokuswika kubatezi!

INDEBAMBELI YOKULEBA
Ndinoleba nokulayila kuti ndimunyamuka kupinda zwose 
zungandimisa! Batezi banokakatwa kuchimuniko chokunyamuka 
kwangu. Ndinoshinga mubuchenjevu bwakashambijika, 
kunancha, kungwala, akale bhizimusi yangu imukunga 
zwisinotalika! muZina lya Jesu, banotenga bamuzha nesimba 
kubhizimisi yangu, bepota insiswa yoluzibo, kubona nezwilongo! 
Amen.

NDILA MBELI ULAYIJIKE
Zwichimbe  22:29 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 41:11-45:5

SHANGANA MUSIMBA LILYO

Bwachina , Mbujana 4

1 BaKorinte 14:4 (NAMBYA)
Yoyo unolebeleka nendimi jisinowisisika unozwibaka iye, 
koga yoyo unolebambeli unokubusa gubungano.

Magesi anokwenda mumuzila wawo, esengwa mujingumba 
nomuma bhizimisi. Koga, kuti simba lelyo lishingisike 
linokwelela kutondejwa, kunodikana zokulumatijisa, mawaya, 
nokuwakwendeleja kwanodikana. Ingumba ingaba namagesi, 
kuzhekokuti ulumatije, chimuni chingalamba chakajima. Isimba 
lipo asi linoda kutondejwa kokunda kuti libuze nshandulo.

Mulawu umwempela unoshinga kana unamata mundimi. 
Kunamata mundimi kunopanga simba chete, asi kuti lishinge 
unokwelela kulitondeja kokunda. Bhayibhili linoti, “Bhatana myoyo 
wangu,”zwileba kuti shangana. Bumwe bupandululi bunoti, 
“Ndipe ndangalilo isilopasulwa bubili.”ndangalilo ingapampala 
kana unamata, ibhude kunozwawakabhala, Nyaya njantolo, kana 
kungozhala munsholo. Asi sechilumatijo pachinosenga magesi 
kwanodiwa, unokwelela kulingisisa kozwawumunamatila. Bona 
simba likwenda mumbili uwo, libuza kupoleswa kwawumuda. 
Kana uda kubhuda munechimwe chisungo, bona chinu yecho 
mumesho awo chipalala. Kana batengi, babone bekama muzila 
pebhizimisi iyo. Usipange simba kupela, lisenge kwalinodiwa!

INDEBAMBELI YOKULEBA
Ndinolebeleka nokulayila kuti nshaji wandinonamata mundimi, 
simba linobhiswa lisengwa kumichili yose! Ndangalilo jangu 
jiloshangana, myoyo wangu ulobhatana, nokudalo apana simba 
lichalashika! Ndinotumija isimba kuchimo chose muZina lya 
Jesu linesimba! Amen.

NDILA MBELI ULAYIJIKE
Jimbo 86:11 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 46-48

MWALI UMUKUKOKA

Bwashanu , Mbujana 5

2 Pita 3:9 (NAMBYA)
She aatojilwa kuzhajikija chivumilwano chiche, 
sobubanoleba bamwe beti unojilwa: koga unomutila myoyo 
undefu, kuti kusibe nomwempela unolashikilwa, koga 
unoda kuti mose mushanduke. 

Kusungwa kubi unhu kwangashangane nako kufa usina luchijo. 
Chibi chinobhata banhu bulanda, kubavala mesho besibone 
chokomende akale kubalondota ekabasunga kulufu. Koga, chido 
chikulwana chaMwali ndichokuti iwi usunungulwe, ube wemuli 
iYe, nokuba Naye kuswika lini Nalini. Bhayibhili linoleba, “ Mwali 
bakatondeja ludo lwabo kwatili, munozo tichili bachinyi, kristo 
wakatifila.”(BaRoma 5:8). Zuleba kuti zose zwinodikanakukuta 
zwibuyanana na Mwali zwakatikana kale. Zwasala ndiwi kuti 
udimbwe!

Usilekele chimwe chinhu chikubhata kushala chilokosha 
mubupenyu bubo. Lamba kugala wakasungwa! Unkoba 
woluchijo ulozhulwa, akale Jesu womene umukushoba. Namata 
munato yoyu nokudimbwa:

INDEBAMBELI YOKULEBA
IShe Mwali, ndezha kunamwi muzina Jesu Kristo. Ndinodimbwa 
nomyoyo wangu wose muna Jesu Kristo, Mwananhulumyana 
waMwali umpenyu. Ndinodimbwa wakandifila, koga Mwali 
wakomusa kuva kubafi. ndinodimbwa umpenyu nasi akale 
umuda mi kuti ndibe naye kudenga. Ndinolebulula nondomo 
wangu kuti Jesu Kristo ndi She wobupenyu kuva nasi. Ndaboka, 
IShe, nokuchija mpepo wangu! Ndabamwana waMwali. 
Hallelujah!

NDILA MBELI ULAYIJIKE
Johani 3:16-17 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 49:1-51:10

KOGA AZUCHINOTIKANA

Mugibelo , Mbujana 6

www.goodnewsdailydevotional.com

Johani 8:36 (NAMBYA)
Nokudalo kana Mwananhulumyana wakusupula, 
chokomende uchasupulwa.

Igwalo linoti “azuchinotikana!” lilobhata kukosha kungano yokwa 
Juda. Mushule mokushangana nengozi jilosiyana siyana, ba 
Juda baka lebeleka kuti azuchinotikana akale zwakadalo. 
Ayijakabeli ndebo chete, chakabeli chipiko, chakagajikwa lini 
Nalini kuti besupulwe. Yechi chinokwelela kuba chilebo chedu 
kana michili yadumuka mubupenyu bwedu.

Mugole yelino lyokudumula michili, banji bakasupulwa, kusupulwa 
mumalwaji, kusupulwa kundalama, kusupulwa kwabanodanana, 
kusupulwa mukutya nokudyamijilwa. Asi kusupulwa atoba 
mutambo; indangalilo jinobesupulwa. Unokwelela Kuleba: 
kushayiwa akuchipo! Kulwala akuchinotonga mumbili wangu! 
Kutya, kulambwa kana kukonwa achinondisunga! Lukwalo 
yolu ngalube lulo, “injabulo ayitobuya Kabili.”(Nahum 1:9). 
Lamba kubatanijwa akalenozwimwe zunodyamija. Michili  iyo 
yadumuka. Feno sezwo wasupulwa gala wakasunungulwa!

INDEBAMBELI YOKULEBA
Ndinoleba nokulayila “AZUCHINOTIKANA” pezhulu pobupenyu 
bwangu! Andichinosungwa nokutya, malwaji, kushayiwa, 
kuwanana kusinoboneka. Michili yadumuka, nokudalo 
andichinobwilila mukusungwa. Injabulo ayichinonyamuka 
Kabili mubupenyu bwangu! Ndimukwenda mukusunungulwa, 
yoyo wasunungulwa nomwananhulumyana wasunungulwa 
zwechokomende! Amen.

NDILA MBELI ULAYIJIKE
BaGalatiya 5:1 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Jelemiya 51:11-52:34

KWENDESA BUPENYU BUBO 
NAMAWHI

Nsondo , Mbujana 7

Jemusi 3:4 (NAMBYA)
Ibonani zwikepe, kojoba zwili zwikulwana chini, akale 
kojoba ibhepo lilikuzwisunda chini, unhu ukokunsholo ndye 
unozukwendesapakushingisa inando inhukutuku.

Chikepe, kojoba chinesimba chini, chilipakati pebhepo 
namasunda evula chinokwendeswa nenhando. Kansimbi kana 
kakunyana katukutuku ndiko kanoziba kuti chikepe chinoswika 
na kwachimunda kana chinotolwa. Kalimi kako ndiyo nhando! 
Nako, unokwendesa bupenyu bubo. Mawhi awo anotondeja 
inzila. saMwali zwakalebeleka inyika ikabayipo, akaleblekwa 
nokudimbwa, anonyamula isimba kubumba lyamangwana.

Kana uda kuzunda, kulebe. Kana unoda kupola, lebeleka, 
kana umushaka kuwana, kushobe. Mawhi awo amhile; 
masoja omumpepo anokusunda muzwinansholo. Lamba 
kulebeleka kutya, kushayiwa, kana kukonwa. Koga, tonga 
zwose nokulebeleka neWhi lyaMwali. Ndimomwawunopangila 
lyamangwana lilosununguka, kukwendisa bupenyu 
mukunanzelela nokudimbwa!

INDEBAMBELI YOKULEBA
Ndinoleba nokulayila: kalimi kangu inhango inesimba, ikwendesa 
bupenyu kukuzunda! Ndinolebeka Kupola, bufumi, nokubhudilila 
munzila yangu. Apana bhepo lingandisunda kuzhe, nokuti 
mawhi angu alokwendelana namaWhi aMwali. Lyamangwana 
lilokombolelwa, lilotabililwa, lizhele ishe jakashambijika! Amen.

NDILA MBELI ULAYIJIKE
BaHebhelu 11:3 

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwifwikujo 1:1-3:51

KALABWI KOLUBOKO 
LULOFUMBATILA

Muvulo , Mbujana 8

2 BaKorinte 9:6 (NAMBYA)
Isimiso yeyo: unobyala zwishoma uchavuna zwishoma, 
koga unobyalya zwunji uchavuna zwinji.

Bavwimi kunejimwe nyika banoshingisa inzila jilelu kubhata 
tucheta. Banobiga kapemu kechifaku mukangomo katukutuku 
kalozhulika panokwana luboko lwakacheta kuti lungwine. 
Kacheta kakabhata chikafu chete, ifumbo yenfayindi ihulwana 
kuti kebhise luboko mukangomo. Kusunungulwa kungolekeja 
zwinde, asi kacheta kanolamba, kalobhatwa nokusoda kulekeja 
zumomuluboko. Makristo manji anolalama nenzila yakaleyo, 
bekabhatilile kunazwananazo, betya kuzwilekeja. 

Bhayibhili linobhudila pachena luboko lwaMwali lulozhulika 
kutikombolela (Jimbo 145:16). Nokudalo takabumbwa 
munkwejaniso uWhe, nasubo ngatilayijike kuzhula maboko. 
Kushantilwa chikulukulu kukuwana. Patinozhulila kanji, timuzhula 
chitumba kuti mwali bezhaje. Tizha kalabwi kokuminyana! 
Bimba kuti pawunopa wakasununguka, unozwibamba 
munezwinokunga zwokudenga, kuzwisunungula kumasheto 
nokulekejela makombelelo asinotalika.

INDEBAMBELI YAMAWHI
Ndinoleba nokulayila: ndinopa ndakashantilwa, namaboko 
angu alozhulwa kose mukupa nokutambula! Ndadumula 
kusunungulwa kuva mukalabwi kokuminyana ndikangwina 
musimba lyokuwanda. Pandinobyala mulushanto, ndinokowa 
mulushanto, akale bupenyu bwangu bumukunga makombolelo 
aMwali!

NDILA MBELI ULAYIJIKE
Zwichimbe  11:24-25

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Zwifwikujo 3:52-5:22; Ezekiyeli 1-2

BUPENYU BULONHIKA 
BUNONDILAMBELI

Bwabil i  ,  Mbujana 9

2 BaKorinte 5:21 (NAMBYA)
Yondiya usakachinya,Mwali wakonta luchinyo pezhulu 
pedu, kutila kuti muna iye tibe bululami bwaMwali.

Pandakawha iWhi lyaMwali makole apinda kuti tangwina 
mubupenyu bulonhika. Awungatange kunhika naMwali kova 
ubiga giya yokubwilila mushule. Pawunonhika munayiye, 
ndipopawunolimuka kuti umunda kasa. Pesina lulemekekejo 
lwaMwali, awutowhisisisa kuti kululalama imukani. Kuswika 
bukwendeleji bokutya Mwali bwaba malalamilo awho, kululama 
kwaKristo akutowana lutondejelo luzhele mubupenyu bubo.

Kana uda kuwhila kasa Chipiwo chaMwali, zwichenamiso, 
zwishamiso, zwitiko, bambila kunhika kasa muminamato 
iyo, kulayijika muWhi, nokulyijana na Mwali. Mugole yelono 
lyokudumula michili, kupalajwa kungada kukukakatila kule, asi 
usikanganwe kupota uMpi wezwinu zwose, Jesu Kristo! Inzhala 
iyo kunai Ye ngayipinde kutobela kuwana zwenyika, nokudalo 
uchagala mukuwanda kusinopela Bupo bobushe noludo lulwe.

INDEBAMBELI YOKULEBA
Ndakashobwa kuva munhilima kuti ndibe chimunhiko chenyika. 
Ndinolalama bupenyu bulopilwa kuna Mwali akale anditobhata 
Bupo kana zwinu zwa Mwali sozwisinalubhancho. Ndimomuna 
Jesu! Amen.

NDILA MBELI ULAYIJIKE
1 Pita 2:24

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 3-8

CHIPO CHAKALAMBWA

Bwatatu , Mbujana 10

Matangisilo  4:5 (NAMBYA)
Koga aajakashanta na Kaini nontebulo uwe,nokudalo kaini 
wakanyetela, akalinga pasi nechiso.

Ibala lechi Hebhelu lashingiswa mubala “kulemekeja” ndi 
shâ’âh,  zwinova kuti kulingisisa. Linoshanganisa kulingisisa 
nokuwililana. Imbalo inotibuja kuti Mwali ajakalemekeja chipo 
cha Kaini, mumamwe mawhi, chakalambwa. Yechi chilayijo 
chikulwana kuma Kristo bwose: atoba izwo zwose zwipo 
zwinotambulwa na Mwali.

Chipo cha Kaini chakatondejela chiimo chiche chobulyijani 
naMwali. Kunyamula nokulemekeja umbumbi uwo 
kunotondejelwa nokupila kuko. Makristo manji anopila 
mukubhatilijwa kana zwasala kunaMwali, bombhata angati 
anachinu zwose zwabanopa unotola. Kulashika yoku! Kupa 
kuko kunotondejela myoyo uwho, chitombe chokudimbwa 
kuko, nechikwejaniso chawunonyamula nacho Mwali uwho. 
Ibanechinangwa mukupa kuko. Kute nokunkuja kukulwana, 
lushanto, nokudimbwa, nobunhu bubo. Igole lilyo lyokudumula 
michili. Pila sonhu umuziba kuti lusununguko lwasika.

INDEBAMBELI YOKULEBA
Ndinopila nechisimba mubushe bwaMwali. Kupila kwangu 
kunonyamula idenga lishinge nokukambija kunami. Anditosisa! 
Pandinopila, ndinoziba Mwali banapamija imbewu yangu akale 
ibuya kunami ikapetwamuzana. Hallelujah!

NDILA MBELI ULAYIJIKE
1 Johani 3:12

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 9-12

BULOYI PACHENA

Bwachina , Mbujana 11

Kubhuda  7:12 (NAMBYA)
Nokuti umwe nomwe wakaposela pasi iswimbo iye ikashuka 
kube nyoka; koga iswimbo ya Aloni yakaminya iswimbo 
jabo.

Makole apinda, ndilijaya, kwakezha unhu wamasalamusi 
kuchikolo kota mutambo. Chikolo chose chakagala mungumba 
ihwulwana beda kubona kuti masalamusi api achata. Pakalepo, 
wakashoba nkazwaji wangu kuva mubanhu akata salamusi lile 
zwaboneka nkazwaji eta ngati umile mumpepo. Chamasalamusi 
yoyu wakapindisa mfumbo wewaya pankazwaji wangu kuti 
etondeje kuti apana unchili wakabakonsunga.

Kwapela mutambo, takabhuza nkazwaji zwakabeliwile. 
Wakatibuja kuti maboko awe akabakasungwa nemichili 
isijakabeboneka, akonta kuti ebelimile mumpepo, michili 
isinobonwa namesho enyama! Chamasalamusi wakashingisa 
isimba lyamadimoni kunyepela bakabeyebela kuti bedimbwe 
kuti unesimba lyokuta banhu bekwende mumpepo.

INDEBAMBELI YOKULEBA
Ndinodumula michili nokutaluka nkweza! Apana mishingo 
yamadimoni ichatonga mubupenyu bwangu kana mumuli. 
Ndilosupuka zwechokomende, muZina lya Jesu linesimba. iShe 
ngakujwe! Amen.

NDILA MBELI ULAYIJIKE
Mishingo  13:8-10

MAZHUBA 365 OKUKWIKWIJA KUBALA BHAYINHILI
Imbalo iyo yanasi: Ezekiyeli 13:1-16:43

CHOKOMENDE CHOKUTOLWA

Bwashanu , Mbujana 12

Mateu 24:31 ( NAMBYA)
Iye unootuma inhumwa jije nokulila lubizho lukulwana, 
jiinoshoba bakashalujwa babe bevila kumapazu mana 
enyika, bevila kubhazu limwe lyedenda kuswikila kune 
limwe ibhazu.
 
Kulelu kukanganwa kuti timulalama kumapejelejo kokupiwa 
chipiwo, kujiba kokujiba. Ibala mu giliki eschatos, kuva 
kwatinowana “eschatology” ( kulayijwa kupela konshaji), zwaba 
pachena: kutolwa kwaswika! bamwe banodimbwa bhayibhili, 
banolebeleka nendimi, makristo balozhajwa nompepo 
abatosogajikana zwibhodo kana inyaya yeyi yamuka. Mukati 
mwabo, banoyeya, IShe, tipeni umwe nshaji! Banoda kulobolana, 
bebenabana, kuvakaja, akale bewane zwabanoda. Asi yeya, 
zwinokwendelana zwakatikana munshaji wa Noah, banhu 
bakabelya, benwa, belobolana, kuswika ivula yakabawana! 

Mwali ajakamilila. Unshaji wakashalwa pawakaswika, igwati 
lyakavalwa, koga ivula yakapalaja inyika. Mukukwendelana, 
kutolwa kuchaswika sembava busiku. Koga, makristo manji 
, abatobaka bambila. Atimo munhilima! Tokwelela kugala 
tikabambila nshaji wose, tikalinga timilia kuzha kwa Tezi bedu.

INDEBAMBELI YOKULEBA
Ndilomilila kutolwa! Kubuya kwa She linobeli zhuba lyolukujo 
kunami. Ndinobeli mundeke yotanga kubhuda muZina lya Jesu! 
Amen.

NBILA MBELI ULAYIJIKE
Zwakatondejelwa  11:15

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 16:44-20:17

MUSIKA

Mugibelo , Mbujana 13

Mishingo  16:19 (NAMBYA)
Matezi awe paakabona kuti lubimbo lwechuma chawo 
lwapela, akababhata Pawulo na silasi akabasenga kugota 
lyabakulwana beguta.

Inyaya ya Paulo na silasi imwe yokukwejwa nokuzunda, 
nechibindi kumesho kwabatengesi. Bakabakasungwa, asi 
pokuti bebasenge kunotongelwe Nyaya, bakasenga kumusika 
wokutengesela! Yozu azujakabeli pamulawu, yakabeli ndawu 
yokutengesela zunotitondejani yozu? Satani unoda kutengesa 
mipepo! Mazano ombengi kusenga banhu kunotengesa 
kumadimoni.

Kusibe whi! Usilibale kumazano awhe. Unesimba lyokuma 
utondeje kutonga pezhulu pamazano ose asatani nabakwayina 
babe. Iba nesimba pezhulu pamadimoni ose amuzama kutengesa 
lunyalalo, bupenyu kana kubhudilile kuti ikonwe. Leba nechibindi 
kuti awutobhatwa nozo! Dinda simba lilyopezhulu pechilwaji 
yecho chilonangatila, mpepo wokunyema umulwisa kulobolana 
kuko, nazose zumile mubupenyu bubo. Igole lilyo lyokudumula 
michili, lamba kutengeswa kumusika wa satani!

INDEBAMBELI YOKULEBA
Ndinolamba kuba chitengeswa chamadimoni! Ndilozhala 
nesimba linova kudenga, akale ndinokwenda mukuzunda. 
Anditobhatwa namazano a satani, gole yelino kana kupinda! 
iShe ngabakujwe! Amen.

NDILA MBELI ULAYIJIKE 
Mishingo 25:7

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 20:18-22:12

WAKASUNUNGULWA

Nsondo , Mbujana 14

Maliko 5:4 (NAMBYA)
Nokuti wakasungwa kanjinji nemichili yobutale, koga 
Wakaba eyidumula michili yeyo wakayipalaja; kwakakusina 
unhu walutubula kuunyolopesa

Unhu wakabelina madimoni munyaya yeyi wakabasungwa 
nemichili namatate alosima belwisa kunzunda, asi wakadumula 
akasunungula nshaji wose! Apana simba lyonu lyalokwanisa 
kumbhata nokuti kwakabeline simba lyompepo lyuntuma 
nokukwendeleja zwito zuzwe. Yabo bakabakonkombeleja 
abajakalimuka kuti yeyi ayijakabeli Nyaya yendangalilo kana 
mbili, wakabelinama dimoni.

Mu vesi ya 5, Jesu wakalebeleka nezwilizo zwakabeli 
munhu, lebulula kuti wakabakabhatwa nama dimoni manji, 
lisili limwempela kana mabili, asi chihulu! Apana chiimo 
chibi chilolulama, anoshingwa nombengi. Satani unoshingila 
kulosisika, eshinga banhu namazano. Ukontobeleja, 
uchakutungamila! Lamba kusungwa! Unshaji wokunyamuka 
pezhulu kwabamwe akale unhike kasa muWhi lyaMwali kuti 
ulayilwe ne nzila. Pawunota, uchachenama kuti umunyamuka 
mugole yelino lyoku dumula michili, muZina lya Jesu!

INDEBAMBELI YOKULEBA
Anditoba nhu unovumila madimoni! Mbili wangu ingumba 
yoMpepo Nchena. Ndinolamba lose isimba libi, sezwo 
ndakazwalilwa kutonga na Kristo muZina lya Jesu! Amen.

NDILA MBELI ULAYIJIKE
Luka 8:29

MAZHUBA 365 OKUKWIKWIJA KUBALA BHAYIBHILI
Imbalo iyo yansi: Ezekiyeli 22:13-24:27

JESU, UNDAPI UWO

Muvulo , Mbujana 15

Kubhuda  15:26 (NAMBYA)
…anditobhuluja kumwi bumwe bobulwaji yobu 
bundakabhulujila ba ijipiti; nokuti ndime She undapi wenu.

Muchi hebhelu chechokomende, ibala linoleba “kulapa” ndi 
Rapha, lileba kuti mapilisi. Zwinova kuti Mwali umuti “ndimi She, 
undapi.” Zunoshantisa chini kuba noMbumbi wenyika yose eli 
chilemba uwo! Usinokwendelana nabana chilemba benyama, 
unolingana nebhazu limwempela chete, bamwe banolapa 
mafupa, bamwe myoyo kana ganda, chilemba Jesu ndiye 
wokupejeleja unolingana zwose!

Wakakubumba akale unoziba zwose nawi, mukati nopazhe. 
Atongolapa  zwitondejelo; unobwiliza, emusilije, epange 
chimwe!kojoba kunakabazu kaloshota kana kakakubajika kasa 
, unokabwiliza pesina kuchekwa kana kulwaja. Apana inyaya 
inokona kwaali, akale apana lwaji linesimba kupinda simba Lilye. 
Kupoleswa kuko kwakalipwa kale! Jesu unoda akale ekwanisa 
kukupolesa feno, ayikona mangwana, kana viki inozha, asi 
FENO!

INDEBAMBELI YOKULEBA
Ndinogala mukushambijika kombili! Malwaji anAsimba pezhulu 
pombili wangu. Ndinogala mubupo bwachilemba nkulwana, 
akale bupenyu bwangu bwadindwa nokuzhajwa nokuzunda feno 
Nalini, muZina lyaJesu! Hallelujah!

NDILA MBELI ULAYIJIKE
Jimbo  103:3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 25:1-28:10

NANGA ZWAKAKUNANGA

Bwabil i  ,  Mbujana 16

Mateu 4:1 (NAMBYA)
Ngweno Jesu wakatungamililwa nompepo kugwegulu kuti 
ekwejwe na satani.

Jesu wakatungamilwa nompepo kugwegulu konangana na 
satani nokukwe, lisili dimoni dukutuku, asi satani! Umbengi 
wakaposa zulwananiso zwizwe zulokosha, eposa zwose 
zunokwanisika kupalaja Jesu, iye wakombumba!asi lingisisa 
chimwe chilokosha, Jesu ajakalwisana kana kuntyisijila satani 
nokunkumbuja kuti ndiye uMbumbi uwe. Koga, wakashandula 
newhi lwaMwali lilokwalwa!

INDEBAMBELI YOKULEBA
Ndilonyolopiswa muWhi! Andingabe pachena pezwilwaniso 
zwombengi. IWhi lyaMwali chilwaniso changu, chitabilijo, 
nokuzuda kwangu. Wose mafumo ombengi achawila pasi 
esikovunika. Mwali ngekujwe! Amen.

NDILA MBELI ULAYIJIKE
Luka 4:1

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 28:11-31:18

WAKONKWEJA JESU NA?

Bwatatu , Mbujana 17

Mateu 9:20 (NAMBYA)
“Umwe unhukaji,walubhuda ilopa kwamakole gumi 
namabili, wakasendela pelyo kushule kukwe, akabhata 
lupetelo lwechimbalo chiche.”

Makole gumi namabili, yoyu nhukaji makakweja nzila jose, 
kuvila kwanachilemba kuswika kunabano koshesa, asi chiimo 
chiche chakalamba kushanduka. Kupamijila akale, indalama jije 
jakabapela, akale chibimbo chiche chakatanga kupela zhuba 
nezhuba pazwakabekona. Wakabapelelwa mazano.

Asi, wakawa nezwa Jesu! Kudimbwa kukwe kwakamuka 
pakabekwenda mukati mwabanhu, eleba mukati mumwe: “kana 
ndingabhata lupetelo lwechimbalo chichi chete, ndichapola!” 
apana wakabiga maboko panayiye. Wakatambula kupoleswa 
nokudimbwa! Kushangana naShe kamwempela kwakashandula 
inyaya iye yose.

Iwi unotini? Umupota kose na kana kuna Jesu? Ndiye zano lilyo 
lyokutanga na kana lyokupejeleja? Mugole yelino lyokudumula 
michili, kushangana na Jesu kamwempela chete kuchadumuka 
mitalo yose mubupenyu bubo! Mungaba nechiimo chili chini, 
kana umuda kupoleswa, kusunungulwa, kana kubhudilila, 
uchapupula!

INDEBAMBELI YOKULEBA
Ndakazwala na Mwali! Malwaji nokushayiwa zwakabhiswa 
kunami. Ndinolalama mukushambijika, ndakakombelejwa 
nabatumwa, akale bupenyu bwangu chipupulo chesimba lya 
Mwali. Hallelujah!

NDILA MBELI ULAYIJIKE
Malaki 4:2

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 32:1-34:24

NAMATA NOKUKUJA KOJOBANI

Bwachina , Mbujana 18

Mishingo  16:23 (NAMBYA)
Kukoti babaloba kanji, bakababiga muntolongo, bakalayila 
unolinda ijele kuti ebalondote

Pawulo na silasi bakababigwa michili, kulobwa, nokusungwa, 
asi nshandulo yabo ayijakachincha, kushetela kana kunyema 
koga kunamata nokukuja Tezi wamatezi! Yeya ulimunhilima, 
muntolongo ipopasi penyika namabanga ozulonda , bakashala 
kunamatapezhulu pokuti belilijike nenyaya yabakashangana 
nayo. Chitondejelo chinesimba chokubimba nechibindi muna 
Mwali!

Pabakabenamata  nokunkuja, denga lakadabila! Ndima ya 26 
inoleba kuti kwakaba nokunyikinyika kwentolongo, kukadumuka 
michili nokuzhulika kwemikoba. Yeli isimba lyokunkuja! Mwali 
atolemekeja banhu. Kana minamato noklukujo zwenda 
kunaMwali, panachisungo chokuchokudabila nokukambija 
munzila jedenga bengwinila. Kana wanyamula iwhi lilyo unkuja, 
Mwali banokwendela Nyaya jijo.

Zwakata Mwali kuna mpositoli pawulo na silasi, unozuta kunawi 
ukalingisisa kuna Iye. Kungaba ntolongo yechiimo chilichini 
yawunobakashangana nayo, zwendalama, malwaji, kujilwa, 
kubwilizwa mushule, usime kunamata! Usime kunkuja! Denga 
lilowhilila, akale kuko kwasondela kupinda kuyeya kuko!

INDEBAMBELI YOKULEBA
Minamato yangu imunyamuka sezwonuwilila Mbeli 
kwaChamasimba! Lukujo lwangu lumuduma munzila jedenga, 
emusilija kushambijika  masikati nobusiku. Ndilonkuji, akale 
kubhudilila kwangu akutolambika muZina lya Jesu! Mwali 
ngekujwe! Amen. 

NDILA MBELI ULAYIJIKE
2 BaKorinte  11:15

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 34:25-38:9

UMBENGI WAKAZUNDWA

Bwashangu , Mbujana 19

BaKolose  2:15 (NAMBYA)
Wakabavupilila machinda nabana masimba,akababiga 
pachena ebaswabisa, akabakoma nonchinjikwa.

Zunochenamisa kuwa ma Kristo beti timulwana na satani. 
Bala makwalo zubuyanana, satani wakazundwa kale! Jesu 
wakontolela iye, kuntolela masimba ose, koga ensiya pachena.
wakonshasha, sonhu umuposela kapepa pasi.  Kristo wakamuka, 
satani wakambwela!

Bhayibhili linoleba kuti ugele na Kristo kubugalo bokudenga, 
ihondo yakazunda kale! Jesu ajakangozunda umbengi; 
Wakopwanya kubutongi bubwe, kuchihogo komene! Satani 
atotyisa; wakalyiwa! Feno, unshingo uwo kusimbisa kuzunda. 
Mwali wedu unesimba kasa, unokupa chivumilo chizhele muZina 
lya Jesu kuta zwinokwendelana dimoni lyose, lingaba dukutuku 
kana gulwana. 

Chivumilo chicho muna Kristo chinokwelela kushingiswa 
kuchiimo chose chibi. Lamba kuvumila umbengi elebe manyepwa 
okutya, malwaji, kana kukonelwa mubupenyu. Awutoda kulwana 
umbengi wakanyiwa kale. Untate ebhude! Undambe, uchatizha!

INDEBAMBELI YOKULEBA
Ndinotonga na Kristo kubugalo bokuzunda! Ndinolebeleka, 
ndinokwenda, ndinoshinga nechivumilo chiloshambijika. Apana 
dyabhulosi, apana isimba, apana bupanduki bungamilana nami! 
Ndinopinda wakazunda muZina lya Jesu! Amen.

NDILA MBELI ULAYIJIKE
BaRoma 8:38-39

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 38:10-40:49

SIYA MWALI ELEBELEKE

Mugibelo , Mbujana 20

Jelemiya 1:9 (NAMBYA)
Pakale yopo She wakatambunuja luboko lulwe, akaguma 
undomo wangu akati kwandili: “Linga, ndabiga mawhi angu 
mundomo mumo.”

Kunshaji wakale, Mwali wakalebeleka na Abhulahamu, Mozesi, 
Joshuwa, Davida, Izaya, Samuwele, nabamwe banji. Yaba 
bazhuzha, akabaka layijwa munezompepo, bakakwenda Naye, 
bewilila Iye chete, koga betobeleja milawu Iye akale mushule 
mose bakabaka kombolelwa. Bakabebika minamato yabo kuna 
Mwali kova bemilila kuti elebeleke mulango pezhulu pemhuli 
jabo, mabhizimisi, bupenyu bwabo, nemishingo. Bupenyu 
bwabo chakaba chitondejelo chinotikana kana vumila iWhi lya 
Mwali libepezhulu mubupenyu bubo!

maKristo manji nasi banolebeleka asi abatoma kuti bewilile. 
Manobuza zulilijiko, zwikumbilo, nozwabanoda mbeli Kukwe, asi 
besinoma kashaji bewe nshandulo Iye. Koga munamato atoba 
Nyaya yokulebeleka woga, ndiya banhu babili. Nasi, kweja kuwilila 
Mwali, nokuti Iye unoti, “izha ngweno , ngatilebelekesane” (Izaya 
1:18). Yezwi zwinoleba kuti umuda lebeleka zuwha nawi. Koga, 
lyijanani na Mwali noku nwhilila mugole yelino lyokudumula 
michili!

INDEBAMBELI YOKULEBA
Tate, ndimwi Mwali na She bangu, akale ndinomilila kuwhilia 
kumulawu wenu.  Ndinoteya nzebe jangu kuWhi lyenu! 
Lebelekani nami, ndilayileni, koga mundishingise mulukujo lyenu. 
Ndinonyalaja kupalaja kose, akale ndilongwina mumumasayisayi 
aloshambijika. Ndilowhilia! Amen.

NDILA MBELI ULAYIJIKE
Kubhuda  7:1

MAZHUBA 365 OKUKWIKWIJA KUBALA BHAYINHILI
Imbalo iyo yanasi: Ezekiyeli 41-43

WALEBELEKE MUKANI?

Nsondo , Mbujana 21

Jamusi 3:2 (NAMBYA)
Nokuti tose tinokanganisa nenzila inji. Unhu usinokanganisa 
mundebo jije, unabhunu buzhele, akale unotubula kubhata 
zwanana wose umbili uwe.

Bamwe ma Krsto banochenama kuti inhi zwinhu azutobakwendela 
zwanana mubupenyu bwabo kojoba balozupila chini 
muchikombelo. Nshaji nji, inyaya yechimilo chamawhi abo. 
Banolebeleka zwisinobhancha, mawhi asina nshingo; kalimi 
kabo akajanu kakowha ku Mpepo Nchena. 

Kukubuka kuko mumpepo somu Kristo kunotalwa namwhi awo. 
Nenyaya imwempela chete ndinokubuja kuti yoyu wakubuka 
mumpepo kana ajanu, zwose zwimo mumawhi. IWhi lyaMwali 
linokulayila kuti ulingisise mawhi awo nokukweja kukolola kalimi 
kako. Unshingo uwo . akujilopelelela Kuleba kuti, “ Mwali wangu, 
ndakumbila musunye kalimi kangu.” Kwete, unokwelela kukowha 
kalimi kuna Iye nokutobeleja milayilo Iye kushingisa mawhi. 
Usanhu walebeleka, yeya zwichatikana mumpepo, munyama, 
mubhizimisi, munkwayina uwo, kubana babo, nozunji. 

Lwisa kutabililwa munaizwo zwose zwaunota, zwose zwino tanga 
nakalimi. Uchachenama kuti mingana michili yakanodumula!

INDEBAMBELI YOKULEBA 
Kalimi kangu Kananga sechikwaliso chonkwali walindila. 
Kanyamula mawhi mabuya, ndinobumba izhuba ibuya mbeli 
nasi. Ndinoleba kubhudilila, kugalika, lushanto nezwipupulo 
zwikulwana muZina lya Jesu!

NDILA MBELI ULAYIJIKE
zwichimbe 21:23; 1 Pita 3:10

MAZHUBA 365 OKUKWIKWIJA KUBALA BHAYIBHILI 
Imbalo iyo yanasi: Ezekiyeli 44-47

UNYAMULI WOLUKUJO

Muvulo , Mbujana 22

BaKolose 1:27 (NAMBYA)
Kunabo Mwali bakabazibisa kuti ini bushe bolukujo 
lwensiswa mukati mwaba bokuzhe; bunoba ibo Kristo 
munamwi, chibimbo cholukujo.

Tisanu tezha kuna Kristo, ibhayibhili linotileba ali mulukwalo 
lwaba Roma 3:23; “nokuti boose bakachina bakabhuda mulukujo 
lwaMwali.” Toose takabeli pasi pechituko chakazhulika kuzwibi 
zwose munyika. Asi feno sonhu wakazwala bupya, wakakujwa; 
zwileba kuti wakabuzwa mubupenyu bubuya, bulongwala, 
bulobhudila nobufumi. 

Muluwa lwe Edeni, Adamu wakalalama mubupo bwaMwali. 
Yobo bupo lwakapeli lukujo lwa Mwali. Feno ulinani; bupo bwa 
Mwali abujilokukombeleja chete  kana munawi, asi mukati muno: 
“Kristo munawi, chibimbo cholukujo.” Bupo bwaMwali abuchili 
iwhi chete limukwenda mulunyalalo lwe zhuba, bupo bubwe 
bumo munawhi feno! Unyamuli wolukujo, hallelujah! 

Ne Whi yelyi, linga mulukujo lumomukati, utondejele mpuwo 
nokunaka kwa Dade bokudenga. Mwali atolwala nozo nawi 
awutolwala, Mwali abatoshayiwa nozo awutokwelela kushayiwa, 
aajilowhushubala, nawhi usibe alo. 

Unyamuli wolukujo; ngezwiboneke mubupenyu  bubo feno!

INDEBAMBELI YOKULEBA
Ndunyamuli wolukujo lwa Mwali. Kunaka, kungwala, kubhudilila, 
nobufumi zwose ndizwangu ndishane, kuwana kwangu 
kuchaboneka kunabose muZina lya Jesu! Amen.

NDILA MBELI ULAYIJIKE
Izaya 60:1-3

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Ezekiyeli 48; Daniyele 1:1-2:30

CHIBIMBISO

Bwabil i  ,  Mbujana 23

1 Johani 5:14 (NAMBYA)
Ndicho chifuba chatina nacho muna Iye, kana, 
tikumbila chinu mawililano nokuda kukwe, 
unotiwa…                                                                                                                                                                                       

Azutoshamisa na kuti unokwanisa kukumbila chose chawunoda 
kuna Tate, muZina lya Jesu, usikowana nshandulo? Linga 
kuti iShe Jesu wakatini muna (Johani 16:23), “akale muzhuba 
yelyo apana chamuchakumbila. Chokomende, chokomende, 
ndinoti kwamuli, chose chawuchakumbila Dade muZina lyangu, 
uChakupa.” Yopa, wakangwinisa balayijwa babe kuchitondejelo 
chipya; inzila impya yokukumbila, ebazibisa nezhuba ibya 
limuzha pabachakumbila kuna Dade komene kunozwo 
zwabanoshubila.

Yeyi ndiyo INdebo Imbuya; timugala muzhuba lelyo She 
bedu Jesu lyabakaleba nalyo ngweno! Zwawunokwelela kuta 
zwaMwali kuti bekuwe noku shandula munamato uwo kukumbila 
nechibimbo muzina lya Jesu. Yoko kukumbila muwililano iYe, 
zwinosimbisa kuwha!

Tate banachido chokuwilila nokushandula kupinda kuda 
kwaunota ukumbila. Nozo, ibanechibindi ukumbile zwawunoda, 
muZina lya Jesu: “kana ukabhatilila munami, mawhi angu 
ebhatilile munawi, uchakumbila zwanoda, akale zwichatiwa 
kunawi” (Johani 15:7).
Bona kuti? Chisimbiso!

INDEBAMBELI YOKULEBA 
Inshandulo kuminamato yangu ilobimbiswa koga apana 
chichama munzila yangu. Chose chandinolebeleka nasi muZina 
lya Jesu chavumilwa , chikazunilwa koga chitumijwa. Hallelujah!

NDILA MBELI ULAYIJIKE
1 Johani 5:15

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Daniyele 2:31-4:27

MULAWU WECHIBONIBONI

Bwatatu , Mbujana 24

Jemusi 1:25 (NAMBYA)
Ani nani unolinga mumulawu ulonanchwa wokusununguka, 
akandila mbeli etobeleja, iye unowilila esinokanganwa, 
ko0ga etya mishingo, yoyo zhuzha uchakombolelwa muzuto 
zuzwe.

IWhi lya Mwali chiboniboni chiche. Bhayibhili linotiyoyo unowilila 
iwhi esinoshinga muwililano unokwejwa nonzhuzha unozunona 
muchiboniboni, echibilike kova ekanganwa kuti unolingika chini 
(Jemusi 1:23-24). Mumamwe mawhi, Mwali lingilila kuti uwe 
mawhi usikota zwalinoleba. Umbhuzo unoti, unhu unota iWhi 
chini?

Unota iwhi nokuzwibona nenzila Mwali yanokubona nayo muWhi 
lilye usikoshinga muwililano. Nonkwejaniso, muwhi, chiboniboni 
chaMwali, unoti wakapoleswa, yoyo mufananijo waMwali 
etondeja iwi . bona mufananijo uwo usinolwala kova usumbisa. 
Ita songati ichokomende; nokuti ichokomende. Kana iWhi 
lyechiboniboni liti bufumi ndibubo, simbisa iwhi yelyo usikota 
mukudimbwa. Siya kulebeleka unshobo wokushayiwa. Lamba 
wakalinga muchiboniboni cha Mwali; lamba ulayijwa nokuwilila 
iWhi. Pawunota, uchaba kubhwinya kwawunobona muWhi. 

Yeyi ndiyo milawu  yechiboniboni cheWhi.

INDEBAMBELI YOKULEBA
Kuva nasi, chiboniboni cha Mwali  ndozwandichaba mazhuba 
ose koga kusibe mashupeko alondikombeleja. Ndinosimbisa 
ndisikota zwinolebwa nechiboniboni cheWhi nami. Taboka, 
IShe, ne Whi lyenu! Amen.

NDILA MBELI ULAYIJIKE
2 BaKorinte 3:18

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Daniyele 4:28-7:12

Daniyele 6:4 (NAMBYA)
Nezwo batungamili nama chinda bakapyanga undandu 
kuti beumpomele Daniyele nenyaya yematongelo; asi 
bakashayiwa chokumpomela nazo, nokuti wakabaka 
bimbika esina nechimwe chinu chabangonshunda kana 
kuwana undandu.

Mwali umupyanga bazhuza naba zhuzhakaji bakabimbika 
kunyamula chinangwa nokushinga munyika yeyi. Bhayibhili 
linotipa nkwejaniso wa Daniyele wakabeka bimbika kuna 
Mwali munzila inoboneka akale ikutayija. Wakabaka nancha 
mukubimbika ekazupila kuna She; lukwalo lunoti akujakabelina 
kuleswa kana kubipa muna iye. Ajakabesoleka kana 
bunenganenga. Wakabakabimbika muzuto zuzwe zwose. 
Ungalebalo kunawi na?

Somu Kristo, kulelekela, kuzwipila, kudisisa nokuma zwitange 
kunaMwali ne Whi lilyekusanu kwezha zwimwe. Kushungulujwa 
kungezha namabazu ose, asi unokwelela kuma nokusotya 
mukushingila nokuleleka kuna She. Daniyele wakaposelwa 
mugwizhana lye Shumba nokuti wakashala kubimba na Mwali, 
koga mwali bakazuna milomo ye Shumba- kubimbika kunobhisa 
kutabililwa!

Banhu balobimbika banoshalilwa mitolo ilokosha, nozo, shala 
kubanshingi wakabimbika mungumba ya Mwali. Mukushingisa 
zupo nozwaunotubula, ndalama, namakombolelo anobhatika- 
shala kubimbika! Kunodumula michili!

INDEBAMBELI YOKULEBA
Ndinoleba kubimba nokulelekela kuna Mwali nasi. Ndashala 
kubimba nokunshingila bupenyu bwangu bose kojoba kube 
nehondo mbeli kwangu muZina lya Jesu! Amen.

NDILA MBELI ULAYIJIKE
1 BaKorinte 4:2; BaKolose 1:2

MAZHUBA 365 OKUKWIKWIJA KUBALA BHAYIBHILI
Imbalo iyo yazasi: Daniyele 7:13-11:13

Johani 14:16 (NAMBYA)
Ndichanamata kuna Tate, uchakupani umwe unyalaji, kuti 
egale munamwi kusinopela.

Unowisisa kasa na kuti lukwalo yolu lunoshamisa? 
Mandikutondeje. Linge bala ‘unyalaji’, linoshingiswa 
kusanangula uMpepo Nchena. Ibala lechi giriki ‘parakletos’, 
zunolekuti umhilili, unyalaji, umbhanchi. Yeya kuti munawi feno 
mugele unhu yoyu une simba kuti muzwinhu zwose umbhanchi 
uwo! iNdebo iMbuya bakulu nabakazwaji.

uMpepo Nchena wakezha kokubhancha ulalame bupenyu 
bubuya bomu Kristo. Apana chisoko chingakukoneja kuti 
ukonwe mubupenyu mushule kokutambula mpepo nchena. 
Awuna imvumo yokukonwa nokuti umpepo Nchena umbanchi 
uwo! Uchakubhancha ekulayije kunamata, akale uchakulayija 
iWhi! Uchakutondeja kuta unogala chini usina zwikwelete 
nokulalama mukuwanda, unokubhancha uwane unshingo, 
uchakumusilija akale ekupe isimba lyokubhudilila mubhizimisi, 
ne muli iyo.  Kukwanisa kukwe kuchaba kuko, kusima kukwe 
kuchaba kusima kuko.

Unzibe mazuba osesomhilili uwo uloshambijika koga uziba kuti 
wakezha kokupanga ubhudilile mubupenyu. 

INDEBAMBELI YOKULEBA
Nasi ndinopa Mpepo Nchena kuba pezhulu panayizo 
zwose mubupenyu bwangu. Ndichashamiswa nobukulwana 
bwokubhwinya kwa Mwali kuchatondejelwa munami. Kungwala, 
bunhu,kulemekeja; nokukwanisa kukwe, kusima, nokuchenjela 
zwichatondejela mubupenyu bwangu feno muZina lya Jesu!

NDILA MBELI ULAYIJIKE
BaRoma 8:26

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Daniyele 11:14-12:13; Hosiya 1-3

Jimbo  113:3 (NAMBYA)
Kuva izhuba libhuda kuswikila kunomila kwalo iZina lya She 
ngalikujwe.

Imbalo yanasi ipopachena. Kujani Mwali banakwayina. Unkujeni 
kuseni, unkujeni masikati, unkujeni busiku. Kana usanu wonkuja 
alo, tanga nasi. Ungalandula kuti bupenyu bubo abuna chiimo 
chokukuja Mwali, ndichochinangwa chadeni kuti unkuje 
kupindilija! Unkuje mbeli kokuti ezhule bupenyu bubo! Unkuje 
pezhulu peZina lya Jesu. Unkuje mukuchijwa. Unkuje mundebo 
iMbuya!

Unokwelela kubeshomeja upululuja unda kunshingo ushomeja 
akale ubwilila kumba! 

Kana watola bugalo kuva kuna dyabhulosi kova iye ebuya 
elwisana nawi kuti etole zwakale, yoyu atoba nshaji wokugala 
pasi uliluke kuti zwinu azwiji mukwenda zwibhodo. Unshaji 
wokungwina mu Whi kova uzumusilija zwakale nezwibimbiso 
zwa Mwali. Ndipo pawunongwini ibhangi lilyo lyomunato 
usikobhisa zwishomanana. 

Zwose dyabhulosi zwanokweja kuta, usibwilile mushule utizhe 
kunobwata. Nyamuka usime, leba iWhi nobutongi usikopa 
She kashomejo kokudumula michili unkuja! Kuzunda kwagala 
ndikuko
.
INDEBAMBELI YOKULEBA 
Kuva nasi bupenyu bwangu bupenyu bokunkuja! Kungaba 
mwaka upi, indebe jondomo jichazhala kukuja. Tate bangu 
ndiShe wamazishe, ulokwelela kukujwa akale ndilokombolelwa 
kuta yozo!

NDILA MBELI ULAYIJIKE
zwakatojelwa 5:13, Izaya 45:6

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Hosiya 4-9

1 BaKorinte 4:20 (NAMBYA)
Nokuti Bushe bwa Mwali atoba bokulebeleka chete 
nondomo; bunolalamamusimba lya Mwali.

iWhi lyaMwali linama simba kasa! Linga mulukwalo akale, pawulo 
mukusokumbila lulekelelowakaleba kuti Bushe bwa Mwali kuti 
atoba bokulebeleka, ndizwamasimba. Ndinoda chibalo chomu 
chinota kushoba kuwi isimba lyokulebeleka.kunji chi Kristo 
chedu mazhubano chimulingisisa kasa musimba lyamawhi 
anobebhawunulwa, balwa, kana kunamatwa. Nsondo kuseni 
indebo jinobeli jilokosha kupiwa zwipo. Kose kulebeleka yoko 
akutova chinu pesina simba lilipamulawu lya Mwali kushule. 

Pawulo ajakatingwisa muniyeyo mikulwana alobhatwa neWhi, 
wakatingwinisa musimba lya Mwali lipo kupindila mukudimbwa 
muna Kristo. Pawuno tanga izhuba lilyo, yechi chokomende 
ngechinhike munawi. Ungumba yamagesi inokwenda, 
inolebeleka. Chose chawunolebeleka nondomo uwo nasi atoba 
kulebeleka chete, uchabone nshandulo jitobela. Isimba lyamwali 
limubumbana munchinga jijo, atoba kulebeleka chete-dimbwa 
imo usikota!

INDEBAMBELI YOKULEBA
Lyose iwhi lyandinolebeleka kuva nasi lichatobelwa 
nokutondejela isimba. Anditolebeleka chete; ndimu Kristo 
unobhisa chitondejelo muZina lya Jesu! Amen.

NDILA MBELI ULAYIJIKE
Jemusi 2:26

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Hoseya 10-14; Joeli 1:1-2:17

Luka 6:45 (NAMBYA)
Unhu umbuya unobhisa zwibhodo zwinova mulubazho 
lwobubuya  bwomyoyo uwe; nonhu umbi unobhisa zwibi 
mulubazho lye fumo yiye imbi:nokuti mawhi onhu anova 
munazwizhel mumyoyo uwe.

Andingamubuje kuti kangani ndiwa ma Kristo eti, 
“ndakabelebeleka, asi apana chimitikana.” Unoziba chini kuti 
apana zwabetikana ndiwo mbhuzo wangu? 

Zunofanana nondimi unobyala imbewu yechimanga kova echa 
mangwa eda kubona kuti kunenshanduko na. mbewu ayitopatuka 
busiku bumwempela; asi kana yabyalwa mundawu ilimushe, 
ikapiwa nshaji, kudilila nokulingwa zubhodo, ichakubuka. Mawhi 
ananga sembewu. Dilila nokudimbwa akale usiimise neWhi.

iWhi lyaMwali mundomo mumo ndiMwali bamulebeleka. Siya 
kuyeya kuti zwawabeleba azujashinga. Kristo munawi unokuta 
unhu umbhodo unobuza zwinhu zwibhodo. Usivumile dyabhulosi 
ekunyepele, uchabuza lubazho nasi! 

INDEBAMBELI YOKULEBA 
Namwhi angu ndinolebeleka lubazho lusakalebwa nasi. Apana 
mishingo yandisinota, apana bhizimusi yandisinota akale 
akuna michili yandisinodumula. Ngekube nebhepo lyolubazho 
mundawu jangu jose jobupenyu feno muZina lya Jesu! Amen.

NDILA MDELI ULAYIJIKE
Izaya 55:10-11

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Joeli 2:18-3:21; Amosi 1-4

BaRoma 8:37 (NAMBYA)
Koga kuna yezwi zwose tinozunda kasa naiye wakatida 

Bakulu nabakazwaji, kuzunda kuko pezhulu kondwisi 
kulobhadalwa kale. Amungabe nechiso chilefu, kuhushubala 
kana kulashilwa pazhe nokuti zwinu azwitobekwenda nenzila 
iyo. Imbalo inoti tinopinda bakazunda, kusikuti takalwane hondo 
kumwe tikazunda, asi nokuti Jesu wakazunda nozwo kupindila 
mulufu, kubigwa nokumuka. 

Unshingo uwo ngweno kulondota kuzunda; kutonga nyika 
iyo, kutoonga nokunyamukila pezhulu kwechiimo. Unotonga 
nemvumo kuchinchazwinu munyika, ushingise Zina lya Jesu. 
Unesimba yelyo feno! Zwose  zwinu zwabigwa pai pamakumbo 
awo. Satani kukonwa, malwaji, kusheta, nolufu zose zupo pasi 
pamakumbo awo. Ugele kululyi lwa Mwali muna Kristo Jesu; 
zuva kuti upopobugalo bunemvumo nesimba zwakashambijika. 
Ini izhuba bhi kunawi, mwana wa Mwali? Luwayile lubi? 
Mushangano umbi? apana  mumesho awo!’ upopezhulu 
pokuzundana’zwose zwibi kupindila muna Kristo. Feno lalama!

INDEBAMBELI YOKULEBA 
Nasi ndinonyamuka pezhulu pechinu chose chabendibwiliza 
mushule. Ndipopezhulu pabazundi, zwinondita kuti ndisibhatike, 
ndisiboneke “nokusobulayika” muZina lya Jesu. Hallelujah!

NDILA MBELI ULAYIJIKE
1 Johani 5:4-5

MAZHUBA 365 OKUKWIKWIJA KUBALA BHAYIBHILI
Imbalo iyo yanasi: Amosi 5-9; Obadiya 1:1-9

